
ᐅᖃᕐᑕᖏᑦ ᐳᕐᑐᓂᕐᓴᓂ ᑲᒪᔨᒻᒪᕆᐅᑉ

ᒫᓐᓇᖃᒻᒥᑯᑦ ᐱᒋᐊᕐᑎᑕᐅᔪᕕᓃᑦ ᐊᔪᐃᓐᓇᕈᑎᐅᑦᓱᑎᑦ ᓄᓇᕕᐅᑉ ᓄᓇᖁᑎᖓᓂ, ᐃᓚᐅᑎᓪᓗᒍ ᐸᕐᓇᓯᒪᐅᑎᒃ, 
ᓄᐃᑕᑎᑦᓯᕗᑦ ᐱᒻᒪᕆᐅᓂᖓᓂᒃ ᓯᕗᓕᕐᓂᖅ ᑐᑭᒧᐊᑦᑎᓯᓂᕐᓗ ᖃᓄᐃᓘᕈᑎᑦᓴᓕᐊᖑᔪᓂᑦ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ. ᓄᓇᓕᓕᒫᓂ ᑲᑎᖕᖓᔨᖏᑦ ᐃᓕᑕᕆᔭᐅᕗᖅ ᑎᒥᒻᒪᕆᐅᖃᑎᐅᑦᓱᓂ ᓯᕗᓕᕐᑐᓴᐅᑦᓱᓂ 
ᑖᒃᑯᓄᖓᓄᓕᖓᔪᓂᑦ ᐊᒻᒪᓗ ᑲᒪᒋᔭᖃᕐᑐᓴᐅᑦᓱᓂ ᐅᖁᒣᑦᑐᑰᕈᑎᒋᔭᕗᓐᓂᑦ. ᓯᕗᓪᓕᒥ, ᐊᔪᐃᓐᓇᕆᐊᓪᓚᒍᑎᖃᕆᐊᖃᕐᖁᒍᑦ 
ᐃᓗᓯᕐᓱᓯᐊᕐᓂᒧᓕᖓᔪᓂᑦ ᓄᐃᑕᑎᑦᓯᓗᑕ ᑐᕌᕐᑐᓂᑦ ᖃᓄᐃᖕᖏᓯᐊᕐᑐᓂ ᐃᓅᓯᖃᕐᓂᒥᒃ ᐱᐅᓯᖃᕐᒥᓗ, ᐅᓄᕐᓯᐅᒥᑎᓗᒋᑦ 
ᐱᒍᑦᔨᒍᑏᑦ ᐊᑐᐃᓐᓇᐅᔪᑦ ᓄᓇᖁᑎᖓᓂ, ᐃᓕᓐᓂᐊᑎᑦᓯᓗᑕ ᓇᑯᕆᓗᒋᓗ ᐃᓇᓱᑦᑎᕗᑦ, ᐊᒻᒪᓗ ᐊᑐᑦᓯᐊᓗᒋᑦ ᐊᑐᐃᓐᓇᐅᔪᑦ 
ᐃᑲᔪᕐᓯᒍᑎᑦᓴᓕᐊᖑᓯᒪᔪᑦ ᐱᓇᓱᐊᕐᓗᑕ ᐃᓄᖁᑎᑦᑕ ᑭᖕᖑᒪᒋᔭᖏᑦ ᐃᑉᐱᒋᓗᒋᑦ ᐃᓗᓯᕐᓱᓯᐊᕐᓂᒧᓕᖓᔪᓂᑦ 
ᖃᓄᐃᖕᖏᓯᐊᕐᓂᒧᓕᖓᔪᓂᓗ.

ᐊᑐᐃᓐᓇᕈᕐᑎᓂᑦᑎᓂ ᓄᑖᒥᒃ ᖃᓄᐃᓘᕈᑎᑦᓴᐅᒐᔭᕐᑐᓂ ᐸᕐᓀᓂᕐᒥ, ᐅᑉᐱᕆᔭᖃᕐᖁᖓ ᕿᒥᕐᕈᒋᐊᓪᓛᕆᐊᖃᕐᓂᒥᒃ 
ᓄᓇᓕᓕᒫᑦ ᑲᑎᖕᖓᔩᑦ ᐃᓂᓪᓚᖓᒍᓯᖓᓂ ᐸᕐᓀᓂᕐᒥᒃ ᑐᑭᓯᓇᕐᑎᓯᒋᐊᕐᓗᒋᑦ ᖃᓄᐃᓘᕆᐊᖃᕐᓂᕗᑦ ᑲᒪᒋᔭᑦᓴᔭᕗᓪᓗ 
ᐊᒻᒪᓗ ᑐᑭᓯᓇᕐᑎᓯᐊᕐᓗᒋᑦ ᖃᓄᐃᓗᕆᐊᖃᕐᓂᖏᑦ ᐊᑐᓂ ᐱᒍᑦᔨᕖᑦ ᐱᓇᓱᐊᕆᐊᓕᖏᓐᓂᑦ. ᓄᑖᖅ ᐃᓂᓪᓚᖓᒍᓯᕗᓐᓂᑦ 
ᐸᕐᓀᑕᐅᔪᖅ ᓄᐃᑕᑎᑦᓯᓚᖓᔪᖅ ᐱᓇᓱᖃᑎᒌᑦᓯᐊᕈᒪᓂᕗᓐᓂᑦ ᐱᓇᓱᖃᑎᖃᑦᓯᐊᓗᑕᓗ ᐱᓇᓱᖃᑎᑦᓴᔭᕗᓐᓂᑦ ᐊᒻᒪᓗ 
ᓄᓇᕕᐅᑉ ᐃᓄᖁᑎᖏᓐᓂᑦ.

ᑖᑦᓱᒥᖓ ᐸᕐᓀᑕᐅᔪᒥ, ᐃᓚᐅᔪᓕᒫᑦ ᑎᒥᖁᑎᕗᓐᓄᑦ ᐱᓇᓱᖃᑎᑦᓴᔭᓕᒫᕗᓪᓗ ᑕᑯᓂᐊᕐᖁᑦ ᑐᖕᖓᕕᐅᓂᐊᕐᑐᓂᑦ 
ᓄᑕᐅᓯᓕᕆᓂᕐᒧᑦ ᑐᕌᒐᕗᓐᓂᑦ, ᑖᓐᓇᓗ ᒪᓕᑦᓱᓂ ᐱᒻᒪᕆᖁᑎᒋᔭᐅᔪᓂᑦ ᒪᓕᑦᑕᕗᓐᓂᑦ. ᓇᑯᕐᒦᕈᒪᕗᖓ ᐃᑲᔪᕐᓯᔪᕕᓂᓕᒫᓂᑦ 
ᓴᕐᕿᒋᐊᖕᖓᒍᑎᖓᓂ ᐸᕐᓀᓂᐅᑉ.

ᒥᓂ ᑯᕃ 
ᐳᕐᑐᓂᕐᓴᓂ ᑲᒪᔨᒻᒪᕆᒃ

ᐱᒋᐊᕈᑎᒃ

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᑦᔨᖃᖕᖏᑐᖅ. 
ᐊᑦᔨᒋᔭᐅᖕᖏᑐᖅ ᐊᓯᖏᓐᓄᑦ ᐱᒍᑦᔨᕕᐅᔪᓄᑦ ᑯᐯᒃ 
ᐃᓗᓯᓕᕆᓂᕐᒥ ᐱᒍᑦᔨᕕᖓᓂ.

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᑦᔨᐅᖏᑦᑑᒍᑎᖓ 
ᑐᖕᖓᕕᖃᕐᖁᖅ ᐊᒥᓱᒐᓚᓐᓂᑦ ᑐᖕᖓᕕᐅᔪᓂᑦ. ᓯᕗᓪᓕᖓ 
ᐱᖁᔭᑎᒍᑦ ᑐᖕᖓᕕᖓ ᑎᒥᖕᖑᒍᑎᕕᓂᖓ ᐊᒻᒪᓗ 
ᑲᔪᓯᖏᓐᓇᓱᓂᓗ ᐱᓇᓱᐊᕐᓱᓂ ᑲᒪᒋᔭᑦᓴᔭᒥᓂᑦ ᐅᓪᓗᒥ. 
ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ, 
ᐊᑎᓕᐅᕈᑎᐅᔪᕕᓂᖅ ᓄᕕᒻᒥᕆ 11, 1975ᒥ, ᐊᓪᓚᑕᐅᒪᔪᑦ 
ᐊᕕᑦᑐᓯᒪᔪᖅ 15ᒥ ᑖᑦᓱᒥᖓ ᐊᓪᓚᓯᒪᔪᖁᑎᖓᓂ, 
ᓄᐃᑦᓯᓂᕐᖁᖅ ᐊᐅᓚᑦᓯᔨᐅᓂᐊᕐᑐᒥᒃ ᐱᒍᑦᔨᓗᑎᑦ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ 
ᓄᓇᕕᓕᒫᒥ, ᐅᓇ, ᐱᖓᔪᓪᓗᐊᓕᒫᑲᓴᖓ ᑯᐯᒃ 
ᓄᓇᖁᑎᓕᒫᖓᓂᒃ.

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ, 
ᑎᒥᖕᖑᓚᖀᓐᓂᖁᖅ ᑲᑎᕕᒃ ᓄᓇᓕᓕᒫᑦ ᑲᑎᖕᖓᔨᖏᑦ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ. 
ᐊᓯᑦᔨᓯᒪᓕᕐᑑᒐᓗᐊᖅ ᑎᒥᐅᑉ ᑌᔭᐅᒍᓯᖓ ᑌᑲᖕᖓᓂᑦ, 
ᑯᐯᒃ ᐱᖁᔭᖏᑦ ᑲᔪᓯᑎᑕᐅᖏᓐᓴᖁᑦ ᑎᒥᐅᔪᒧᑦ. ᐃᒫᒃ, 
ᐱᖁᔭᑎᒍᑦ ᐊᓪᓚᑕᐅᒪᔪᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᓂ ᓄᑭᖃᕐᓂᓴᐅᕗᑦ ᑯᐯᒃ ᐱᖁᔭᖓᓂ, 
ᐃᓚᐅᑎᓪᓗᒍ ᐱᖁᔭᖅ ᐱᑦᔪᑎᓕᒃ ᐃᓗᓯᓕᕿᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓂᑦ.

ᐊᑦᔨᐅᖏᑦᑐᓂᖓ ᖃᓄᐃᓕᖓᒍᓯᕐᒥᓄᑦ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒥᓱᓂᑦ ᐱᒍᓐᓇᐅᑎᖃᕐᖁᑦ 
ᐊᒻᒪᓗ ᐱᓪᓗᑯᒋᐊᓕᑎᒍᕐᑐᓂᑦ ᑲᒪᒋᔭᑦᓴᖃᕐᓱᓂ. ᔦᒻᔅ ᐯ 
ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ ᐋᕐᕿᓯᒪᒻᒥᔪᖅ 
ᐱᓪᓗᑯᒋᐊᓕᑎᒍᕐᑐᓂᑦ ᑲᒪᒋᔭᑦᓴᖏᓐᓂᑦ ᑯᐯᒃ ᑲᕙᒪᖓᑕ. 

ᐅᑦᑑᑎᒋᓗᒍᑦ, “(...) ᑯᐯᒃ ᐃᓕᑕᕐᓯᒋᐊᓕᒃ ᐊᒻᒪᓗ 
ᐱᕕᓕᒫᖓᒍᑦ ᐃᑲᔪᕐᓯᒐᓱᐊᕐᓗᓂ ᐊᑦᔨᐅᖏᑦᑑᔪᓂᑦ 
ᐅᖁᒣᑦᑐᑰᕈᑎᖏᓐᓂᑦ ᐃᓂᕐᕋᑎᑦᓯᓂᕐᓂᑦ ᐃᓪᓗᖁᑎᖏᓐᓂᑦ 
ᐱᒍᑦᔨᒍᑎᖏᓐᓂᑦᓗ ᐅᑭᐅᕐᑕᑐᒥ: (...) ᐱᓇᓱᒐᑦᓴᖃᕐᑎᓯᓗᓂ 
ᓯᕗᒧᐊᒋᐊᓪᓛᒍᓐᓇᑎᑦᓯᓗᑎᓗ ᓄᓇᖃᕐᖄᓯᒪᔪᓂᑦ ᐃᓄᓐᓂᑦ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖏᓐᓂ, 
ᐊᑦᔨᖃᖕᖏᑐᓂᓗ ᐃᓕᓐᓂᐊᑎᑦᓯᒍᑎᖃᕐᓗᑎᑦ 
ᐊᓂᒍᐃᒍᓐᓇᓯᑎᓗᒋᑦ ᐊᕝᕕᐊᓗᑕᐅᔪᓂᑦ ᐱᓇᓱᒐᕐᓄᑦ 
ᓯᕗᒧᐊᒋᐊᓪᓛᓂᕐᓄᓗ (...)”. (ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓ, 15.0.21)

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ 
ᐊᑦᔨᖃᖕᖏᑐᖅ ᐊᓯᓕᒫᖏᓐᓂᑦ ᐊᓪᓚᑕᐅᓯᒪᔪᓂᑦ. 
ᐊᖏᖃᑎᒌᒍᑎᒍᓗᑐᐃᓐᓇᐅᖏᓪᓚᖅ ᑯᐯᒃ ᐊᒻᒪᓗ ᑲᓇᑕ 
ᑲᕙᒪᒋᓐᓄᒃ. ᐊᖏᕈᑕᐅᓯᒪᕗᖅ, ᐊᖏᖃᑎᒌᒐᓱᓐᓂᕕᓂᖏᓐᓄᑦ 
ᐃᓄᐃᑦ ᐱᑦᔪᑎᖃᕐᓱᑎᑦ ᓄᓇᒥᓂᑦ. ᓇᓪᓗᑐᐃᓐᓇᖓ 
ᑯᐯᒃ ᐱᖁᔭᖓᓂ ᐋᕐᖀᒋᐊᕈᓐᓇᖏᑦᑐᖅ ᐊᖏᕈᑎᕕᓂᕐᒥᒃ. 
ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ 
ᓲᖑᓂᕐᓴᐅᕗᖅ ᑲᓇᑕᐅᑉ ᐱᖁᔭᖏᓐᓂᑦ, ᐳᕐᑐᓂᖃᑎᖃᕐᓱᓂ 
ᑲᓇᑕᐅᑉ ᐱᖁᔭᒻᒪᕆᖓᓂᒃ, 1982.

ᑖᓐᓇ ᐃᒻᒥᓂᕐᓱᕈᓐᓇᓂᖅ ᐃᓱᒪᒥᒍᓐᓇᓂᕐᓗ 
ᐊᖏᕐᑕᐅᒪᔪᖅ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ ᐊᓯᖏᓐᓄᑦ ᐊᑑᑎᔭᐅᖕᖏᑐᖅ 
ᑯᐯᒃ ᐃᓗᓯᓕᕆᓂᕐᒥ ᐱᒍᑦᔨᕕᖓᓂ ᐃᑲᔪᕐᓯᒍᓇᐅᓚᖓᔪᖅ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂᑦ ᐊᕐᕌᒍᓂᑦ 
ᓯᕗᓂᑦᑎᓂ ᐱᐅᓯᐅᒦᒋᐊᕈᑎᐅᓗᓂ ᑲᒪᒋᔭᖃᕐᑎᓗᒋᑦ 
ᑭᖕᖑᒪᒋᔭᖏᓐᓂᑦ ᓄᓇᕕᒻᒥᐅ ᐊᓯᑦᔩᒋᐊᕐᒪᕆᓂᑎᒍᑦ 
ᐊᒻᒪᓗ ᐱᖁᔭᓕᕆᒍᓯᑦᓯᐊᖑᓂᕐᐹᒍᔪᓂᑦ ᐊᑐᐃᓐᓇᐅᔪᓂᑦ. 
ᑲᔪᓯᓕᕐᑎᑕᐅᒍᓂ ᑯᐯᒃᒥ ᓄᓇᖁᑎᖓᓂ ᑲᑎᖕᖓᔨᖏᓐᓄᑦ, 
ᑖᓐᓇ ᐱᖁᔭᖅ ᓄᐃᑦᓯᓯᐊᓚᖓᔪᖅ ᖃᓄᐃᑦᑐᒥᓪᓚᕆᓂᑦᑎᓂ, 
ᐱᒻᒪᕆᐅᑎᑦᑎᓂᑦ ᐊᒻᒪᓗ

1. ᓄᓇᕕᐅᑉ ᖃᓄᐃᑦᑐᒥᓐᓂᖓ
ᐃᓗᓕᖏᓐᓂ ᐸᕐᓇᓯᒪᐅᑎᒃ - ᐊᑦᔨᖃᖕᖏᑐᒥᒃ 
ᐱᒋᐊᕐᑎᑕᐅᒪᔪᑦ - ᓄᓇᖁᑎᖓᓂ ᐃᓄᖁᑎᖏᑦ, 
ᐅᖃᕐᑕᐅᔪᕕᓂᖅ 2015, ᑐᑭᓯᓇᑦᓯᐊᑐᒥᒃ ᐅᖃᕐᑕᐅᔪᕕᓂᖅ 
ᑲᔪᓯᒍᒪᓪᓚᕆᓂᖏᑦ ᓄᐃᑕᑎᑦᓯᓯᐊᕐᓗᑎᑦ ᓴᐳᒻᒥᓗᑎᓗ 
ᐃᓗᕐᕈᓯᒥᓂᒃ, ᐅᖃᐅᓯᕐᒥᓂᒃ ᐊᒻᒪᓗ ᐃᓅᒍᓯᕐᒥᓂᑦ 
ᐱᐅᓯᐅᒦᒋᐊᕐᓗᑎ ᐃᓅᖃᑎᒌᓐᓂᑯᑦ-ᑮᓇᐅᔭᑎᒍᑦ 
ᒪᑭᑕᒐᓱᐊᕐᓂᓂᑦ ᐃᓚᒌᖑᔪᑦ ᓄᓇᓕᖏᓪᓗ. ᑌᒣᒻᒪᑦ, 
ᐊᒥᓱᒐᓓᑦ ᐃᓅᖃᑎᒌᓄᓕᖓᔪᑦ ᑎᒥᐅᔪᑦ ᑐᑭᒧᐊᖃᑎᒌᑦᓱᑎᑦ 
ᓯᕗᓕᕐᐸᓕᐊᓯᓐᓂᖁᑦ, ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᐃᓚᒋᔭᐅᕗᑦ ᓯᕗᓕᕐᑐᓄᑦ ᓄᓇᖁᑎᖓᓂ. 
ᑐᖕᖓᕕᐅᔪᑦ ᑲᑐᑦᔨᖃᑎᒌᓐᓂᐅᔪᓂ ᐱᓇᓱᖃᑎᒌᓐᓂᐅᔪᓂᓗ 
ᑲᔪᓯᕗᑦ ᑎᒥᐅᔪᑦ ᐊᒻᒪᓗ ᓄᓇᓕᓕᒫᓂ ᑲᑎᖕᖓᔨᖏᑦ. 
ᐅᖃᕐᑕᐅᔪᖅ ᑲᒪᒋᔭᓕᒃ ᓯᕗᓕᕐᓱᓂ ᐱᓇᓱᐊᕆᐊᓕᑦᓴᔭᒥᓂᒃ: 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ. 
ᑲᒪᒋᔭᑦᓴᔭᓕᒃ ᐃᓄᖁᑎᒥᓂᑦ ᐱᓇᓱᐊᕆᐊᓕᒻᒥᓂᒃ 
ᐱᓇᓱᐊᕐᓱᑎᑦ ᐊᒻᒪᓗ ᖃᓄᐃᓘᕈᑎᑦᓴᓕᐊᖑᔪᓕᒫᓂ 
ᐱᓇᓱᐊᕐᓱᑎᑦ ᐃᓗᓯᕐᓱᓯᐊᕆᐊᖃᕐᓂᓄᓕᖓᔪᓂᑦ ᐊᒻᒪᓗ 
ᐸᕐᓀᓂᕐᓄᑦ ᐱᒍᑦᔨᒍᑎᓂᑦ ᓄᓇᖁᑎᖓᓂ ᓄᓇᕕᒻᒥ.

ᐸᕐᓇᓯᒪᐅᑎᓕᕆᓂᕐᒥ ᐃᓄᓕᒫᕐᓯᓂᖃᕐᑎᓗᒋᑦ, ᐱᓀᓗᑌᑦ 
ᐃᓄᓐᓄᓕᖓᔪᑦ ᓄᓇᖁᑎᖓᓄᓕᖓᔪᐃᓗ ᐃᓗᓯᓕᕆᓂᕐᒥ 
ᖃᓄᐃᖕᖏᓯᐊᕐᐊᖃᕐᓂᒥᓗ ᓄᐃᑕᐅᔪᕕᓃᑦ ᐅᑯᐊ:

 y ᐱᐅᓯᒋᐊᓪᓚᕆᒋᐊᖃᓕᕐᑐᑦ ᐃᓄᐃᑦ ᐃᓗᓯᖏᑦ 
ᖃᓄᐃᖕᖏᓯᐊᕐᓂᖏᓪᓗ;
 y ᑲᒪᒋᔭᖃᑦᓯᐊᕈᓐᓇᓂᖅ ᐅᖁᒣᑦᑐᑰᕈᑎᐅᔪᓂᑦ 
ᐃᓅᖃᑎᒌᖑᔪᓂᑦ ᓱᕐᕃᒍᑎᐅᔪᓂᑦ, 
ᓱᕐᕃᒍᑎᐅᒻᒪᑕ ᐃᓄᐃᑦ ᐃᓗᓯᕐᓱᓯᐊᕐᓂᖏᓐᓂᑦ 
ᖃᓄᐃᖕᖏᓯᐊᕐᓂᖏᓐᓂᓗ;
 y ᐊᓯᑦᔨᒋᐊᕐᓗᒋᑦ ᖃᓄᐃᓘᕈᓯᐅᓲᑦ ᐊᑑᑎᔭᐅᓲᓗ 
ᐃᑉᐱᒋᔭᖃᕐᓗᑎᑦ ᐃᓄᐃᑦ ᑭᓇᐅᓂᖏᓐᓂᑦ, 
ᐱᒻᒪᕆᖁᑎᖏᓐᓂᑦ ᐊᒻᒪᓗ ᐱᐅᓯᑐᖃᖏᓐᓂᑦ;
 y ᐃᓚᐅᑎᓗᒋᑦ ᓯᕗᓪᓕᒥ-ᑐᑭᓕᕇᑦᑐᑦ 
ᐱᒍᑦᔨᒍᑎᖏᑦ ᐊᒻᒪᓗ ᓄᑖᓂᑦ ᐃᑲᔪᕐᓯᒍᑎᑦᓴᓂ 
ᐊᑐᕐᓗᑎᑦ ᐱᓪᓗᑯᒋᐊᓕᑎᒍᑦ ᐱᒍᑦᔭᐅᒋᐊᓖᑦ 
ᐱᒍᑦᔭᐅᖃᑦᑕᓂᐊᕐᒪᑕ;
 y ᐃᓚᒌᑦ ᐊᒻᒪᓗ ᐃᑲᔪᕐᑏᑦ ᖃᓄᕐᑑᕈᑎᐅᔪᓄᑦ 
ᐃᓚᐅᑎᓗᒋᑦ;
 y ᓇᒻᒥᓂᖅ ᐱᒍᓐᓇᓯᓗᑎᑦ ᐅᓄᕐᓯᒋᐊᕐᓗᒋᑦ 
ᐃᓄᐃᑦ ᐱᓇᓱᑦᑎᖏᑦ ᐃᓗᓯᕐᓱᓯᐊᕐᓂᒥᒃ 
ᐃᓅᖃᑎᒌᑎᒍᓪᓗ ᐱᒍᑦᔭᐅᒍᑎᖏᓐᓂᑦ.

ᑖᒃᑯᐊ ᐃᓗᓕᑕᖏᑦ ᐃᓱᒪᒋᔭᐅᒋᐊᖃᕐᖁᑦ ᓄᐃᑦᓯᓕᕈᑎᑦ 
ᓄᓇᓕᓕᒫᓂ ᑲᑎᖕᖓᔩᑦ ᐃᓂᓪᓚᖓᒍᓯᖓᓂ ᐸᕐᓀᑕᐅᔪᒥ 
ᐃᓗᓕᖏᓐᓂᑦᑐᓂᑦ ᐃᓂᓪᓚᖓᒍᓯᕐᒥ ᐊᔪᐃᓐᓇᖃᑎᐅᓂᐊᕐᒪᑕ 
ᑲᒪᒋᔭᖃᕐᓗᑎᑦ ᐃᑲᔪᕐᓯᓗᑎᓗᓐᓃᑦ ᑲᒪᒋᔭᐅᑎᓪᓗᒋᑦ 
ᐱᓀᓗᑕᐅᔪᑦ. ᓄᓇᓕᓕᒫᓂ ᑲᑎᖕᖓᔩᑦ ᐱᓇᓱᐊᕈᒪᒋᕗᑦ 
ᐃᓘᓐᓇᓕᒫᖏᑦ ᐊᑦᔨᒌᑦᑐᓂᑦ ᐱᒍᑦᔭᐅᒍᓐᓇᓯᐊᖁᓗᒋᑦ 
ᐃᓗᓯᓕᕆᔭᐅᓂᕐᒥ ᐃᓄᓕᕆᔭᐅᓂᕐᒥᓗ ᐱᒍᑦᔨᒍᑎᓄᑦ 
ᐃᓄᖁᑎᓕᒫᖏᓐᓄᑦ , ᐱᓇᓱᖃᑎᖃᑦᓯᐊᓗᑎᑦ 
ᐃᓗᓯᓕᕆᓂᕐᒥ ᐋᓐᓂᐊᕖᓐᓂᒃ.

2. ᓄᓇᓕᓕᒫᓂ ᑲᑎᖕᖓᔩᑦ ᑐᕌᒐᖓ

ᓄᓇᓕᓕᒫᓂ ᑲᑎᖕᖓᔩᑦ ᑐᕌᒐᖓ ᐃᑲᔪᕐᓯᓗᑎᑦ 
ᐱᕙᓪᓕᐊᑎᑕᐅᓂᖏᓐᓂᑦ, ᐱᐅᓯᐅᒦᒋᐊᕐᓗᑎᑦ 
ᐊᒻᒪᓗ ᑲᒪᒋᔭᖃᕐᓗᑎᑦ ᓄᓇᕕᒻᒥᐅᑦ ᐃᓄᖁᑎᖏᑦᑕ 
ᐃᓗᓯᕐᓱᓯᐊᕐᓂᖏᓐᓂᑦ ᖃᓄᐃᖕᖏᓯᐊᕐᓂᖏᓐᓂᓗ 
ᐊᒻᒪᓗ ᐱᒍᑦᔭᐅᒍᓐᓇᓯᐊᕐᓗᑎᑦ ᐃᓗᓯᓕᕆᕐᓂᒥ 
ᖃᓄᐃᖕᖏᓯᐊᕐᓂᒥᓗ ᐱᒍᑦᔨᒍᑎᓄᑦ ᐋᕐᕿᒋᐊᕐᑕᐅᒪᔪᓂᑦ 
ᐃᓄᖁᑎᖏᑦᑕ ᑭᖕᖑᒪᒋᔭᖏᓐᓂᑦ ᐊᑦᔨᐅᖏᑦᑑᒍᑎᖏᓐᓂᓗ 
ᑐᖕᖓᕕᖃᕐᑐᓂᑦ. 

ᑐᕌᒐᐅᔪᖅ ᑖᓐᓇ ᑲᔪᓯᑎᑕᐅᕗᖅ ᑲᑐᑦᔨᖃᑎᖃᕐᓱᑎᑦ 
ᐋᓐᓂᐊᕖᓐᓂᒃ , ᓄᓇᓕᐅᑉ ᑎᒥᖁᑎᖏᓐᓂᑦ 
ᐱᓇᓱᖃᑎᑦᓴᔭᖏᓐᓂᓗ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᑎᒍ, 
ᐃᓅᖃᑎᒌᓐᓂᑎᒍᑦ, ᐃᓗᕐᕈᓯᑎᒍᑦ, ᐃᓕᓐᓂᐊᓂᑎᒍᑦ 
ᐊᒻᒪᓗ ᓄᓇᓕᓐᓄᓕᖓᔪᓂᑦ.

ᓄᓇᓕᓕᒫᓂ ᑲᑎᖕᖓᔩᑦ ᐊᕐᖁᑕᐅᕙᓪᓗᓲᖑᕗᑦ 
ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᒍᑎᖏᓐᓄᑦ ᐊᒻᒪᓗ ᑲᒪᒋᔭᑦᓴᔭᖃᕐᓱᓂ 
ᑐᑭᒪᖃᑎᒌᑦᓯᐊᕆᐊᖃᕐᓂᒋᓐᓂᒃ ᒪᕐᕉᒃ ᐋᓐᓂᐊᕖᒃ.

ᑲᔪᓯᑎᑦᓯᓂᐊᕈᑎᑦ ᑐᕌᒐᒥᓂᑦ, ᓄᓇᓕᓕᒫᑦ ᑲᑎᖕᖓᔨᖏᑦ 
ᐃᒣᓗᕆᐊᓖᑦ:

 y ᖃᐅᔨᒪᑦᓯᐊᓗᑎᑦ ᑐᑭᓯᒪᑦᓯᐊᓗᑎᓗ 
ᑭᖕᖒᒪᒋᔭᐅᔪᓂᑦ ᐃᓄᖁᑎᖏᓐᓄᑦ 
ᓄᓇᓕᓐᓄᓗ ᐃᓗᓯᓕᕆᓂᕐᒥ 
ᖃᓄᐃᖕᖏᓯᐊᕆᐊᖃᕐᓂᒧᓕᖓᔪᓂᓗ;
 y ᖃᓄᐃᓘᕈᑎᑦᓴᓂᑦ ᐸᕐᓀᓗᑎᑦ ᐃᑉᐱᒋᔭᖃᕐᓗᑎᑦ 
ᑭᖕᖒᒪᒋᔭᐅᔪᓂᑦ ᒪᓕᓪᓗᑎᑦ ᐃᓄᐃᑦ 
ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ;
 y ᓲᓱᑦᓴᓯᐊᕐᓗᑎᑦ ᓴᐳᒻᒥᓗᑎᓗ ᐊᑐᕐᑎᐅᑉ 
ᐱᒍᓐᓇᕆᐊᓕᖏᓐᓂᑦ;
 y ᖃᓄᐃᓘᕈᑎᑦᓴᓕᐅᕐᓗᑎᑦ ᓴᐳᒻᒥᓂᐊᕐᑐᓂᑦ 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ ᐊᒻᒪᓗ 
ᐃᓗᓯᕐᓱᓯᐊᕆᐊᖃᕐᓂᒥᒃ ᓄᐃᑕᑎᑦᓯᔪᓂᑦ;
 y ᐱᒍᑦᔭᐅᒍᓐᓇᓯᐊᕐᑎᓯᓗᑎᑦ ᐃᓄᖁᑎᖏᓐᓂᑦ, 
ᑕᒪᓐᓇᓗ ᐃᓘᓐᓇᖏᓐᓂ ᓄᓇᓕᓐᓂ;
 y ᑐᑭᒧᐊᑦᑎᓯᖃᑎᐅᓗᑎᑦ ᐱᒍᑦᔨᒍᑎᓂᑦ 
ᓄᓇᖁᑎᖓᑕ ᓯᓚᑖᓂ ᐱᒍᑦᔨᒍᑎᐅᔪᓂᑦ;

 y ᐊᐅᓚᑦᓯᓗᑎᑦ ᐊᑭᓕᕐᑐᑕᐅᔪᓂᑦ/
ᐊᑭᓕᕐᑐᑕᐅᖕᖏᑐᓂᑦ ᐃᓗᓯᓕᕆᓂᕐᒧᑦ 
ᐃᑲᔪᕐᓯᒍᑎᓂᑦ;
 y ᑲᒪᒋᔭᖃᕐᓗᑎᑦ ᑎᓕᔭᐅᒍᑎᕕᓂᕐᓂᑦ 
ᐱᖁᔭᖓᑎᒍᑦ ᐱᑦᔪᑎᓕᒃ ᐋᓐᓂᐊᕕᒻᒨᓚᐅᕋᑎᒃ 
ᐅᐃᒪᓇᕐᓯᔪᑦ ᐱᒍᑦᔭᐅᒍᑎᖏᓐᓂᑦ;
 y ᐊᒡᒍᑐᐃᓗᑎᑦ ᐊᑐᐃᓐᓇᐅᔪᓂᑦ 
ᑮᓇᐅᔭᕐᑑᑎᑦᓴᓕᐊᕕᓂᕐᓂᑦ ᐋᓐᓂᐊᕖᓐᓄᒃ ᐊᒻᒪᓗ 
ᓄᓇᓕᓐᓂ ᑎᒥᐅᔪᓄᑦ ᑲᔪᓯᑎᑦᓯᑎᓪᓗᒋᑦ 
ᑎᓕᔭᐅᒪᒍᑎᒥᓂᑦ;
 y ᑲᔪᓯᑎᑦᓯᓗᑎᑦ ᖃᓄᐃᓘᕈᑎᑦᓴᓕᐊᕕᓂᕐᓂᑦ 
ᐸᕐᓀᑕᐅᒪᔪᓂᑦ ᐊᒻᒪᓗ ᕿᒥᕐᕈᓗᑎᑦ 
ᑎᑭᐅᑎᒐᓗᐊᕐᒪᖔᑕ ᐱᒍᑦᔭᐅᓃᑦ, 
ᐃᓚᐅᑎᑕᐅᓂᑦ, ᐱᑦᓯᐊᑐᑎᒍᑦ, ᓈᒻᒪᓈᕐᑐᑎᒍᑦ 
ᐊᒻᒪᓗ ᐊᑐᑦᓯᐊᓂᖏᓐᓂᑦ;
 y ᑲᒪᒋᔭᖃᕐᓗᑎᑦ ᑮᓇᐅᔭᕐᑑᑎᖏᓐᓂᑦ 
ᐃᓪᓗᔪᐊᓄᓕᖓᔪᓂᑦ, ᐱᐅᒡᒍᑎᓄᑦ ᐊᒻᒪᓗ 
ᖃᕆᑕᐅᔭᓄᓕᖓᔪᓂᑦ;
 y ᐃᑲᔪᕐᓯᓗᑎᑦ ᐋᓐᓂᐊᕖᓐᓂᒃ 
ᐃᓂᓪᓚᑎᕆᑎᓪᓗᒋᑦ ᐱᒍᑦᔨᒍᑎᓂᑦ, 
ᑲᔪᓯᑎᑦᓯᓗᑎᑦ ᖃᓄᐃᓘᕈᑎᑦᓴᓕᐊᕕᓂᕐᓂᑦ 
ᐊᒻᒪᓗ ᑲᔪᓯᑎᑦᓯᓗᑎᑦ 
ᖃᓄᐃᓘᕈᑎᑦᓴᓕᐊᕕᓂᕐᓂᑦ ᓇᐅᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖓᓄᓕᖓᔪᓂᑦ;
 y ᐱᕙᓪᓕᐊᑎᑦᓯᓗᑎᑦ ᐃᓄᓐᓂᑦ ᐱᓇᓱᑦᑎᖃᕐᓂᓂᑦ;
 y ᑮᓇᐅᔭᕐᑑᑎᕕᓂᕐᓂᑦ ᑐᓂᔨᓗᑎᑦ ᐊᓪᓚᑕᐅᒪᔪᓂᑦ 
ᒪᓕᒐᕐᑎᒍᑦ ᐊᖏᖃᑎᒌᒍᑎᑎᒍᓪᓗ 
ᐊᖏᕈᑎᒋᓯᒪᔭᖏᓐᓂᑦ ᓄᓇᓕᓕᒫᓂ ᑲᑎᖕᖓᔩᑦ;
 y ᑐᓴᕐᑎᓯᓗᑎᑦ ᐃᓄᖁᑎᒥᓂ 
ᓄᓇᖁᑎᖓᑕ ᖃᓄᐃᓘᕆᐊᒍᑎᑦᓴᖏᓐᓂᑦ 
ᑲᔪᓯᑎᑕᐅᔪᓂᑦ ᐊᒻᒪᓗ ᐱᓇᓱᐊᕐᑕᐅᔪᓄᑦ 
ᓄᐃᑕᐅᓚᕿᔪᓂᑦ ᐃᓗᓯᓕᕆᓂᕐᒧᓕᖓᔪᓂᑦ 
ᖃᓄᐃᖕᖏᓯᐊᕐᓂᒧᓕᖓᔪᓂᓗ.

ᓄᓇᓕᓕᒫᑦ ᑲᑎᖕᖓᔨᖏᑦ ᐱᓇᓱᐊᕈᒪᒋᕗᑦ ᓇᐅᓕᒫᑦ 
ᐊᑦᔨᒌᑦᓯᐊᑐᓂᑦ ᐱᒍᑦᔭᐅᒍᓐᓇᖁᓗᒋᑦ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᓄᑦ ᐃᓄᖁᑎᒥᓄᑦ.

3. ᐱᒻᒪᕆᖁᑎᖏᑦ ᑕᑯᓐᓇᐅᔮᕐᑕᖏᓗ ᑐᖕᖓᕕᒋᔭᐅᔪᑦ 
ᓄᓇᓕᓕᒫᓂ ᑲᑎᖕᖓᔨᖏᓐᓄᑦ

ᓄᓇᓕᓕᒫᓂ ᑲᑎᖕᖓᔩᑦ ᑐᖕᖓᕕᒋᖃᕐᖁᑦ ᑕᓪᓕᒪᓂᑦ 
ᐱᒻᒪᕆᖁᑎᒋᔭᐅᔪᓂᑦ ᑲᔪᓯᑎᑦᓯᓂᕐᒥᓂᑦ ᑐᕌᒐᕐᒥᓂ, 
ᑲᔪᓯᑎᑦᓯᓱᑎᑦ ᖃᓄᐃᓘᕈᑎᑦᓴᓕᐊᕕᓂᕐᓂᑦ ᐊᒻᒪᓗ 
ᐱᓇᓱᖃᑎᖃᑦᓯᐊᓂᖅ ᐱᓇᓱᖃᑎᑦᓴᔭᒥᓂᑦ ᐊᒻᒪᓗ 
ᐊᑦᔨᖐᖕᖏᑐᓂᑦ ᐱᒍᑦᔨᔨᐅᔪᓂᑦ.

ᑖᒃᑯᐊ ᐱᒻᒪᕆᐅᑎᒋᔭᐅᔪᑦ ᐃᒣᑦᑑᕗᑦ:

ᓲᓱᑦᓴᓯᐊᕐᓂᖅ, ᐃᒫᒃ ᓄᐃᑕᔪᑦ:
 y ᐃᓕᑕᕐᓯᓂᖅ ᓴᐳᒻᒥᓂᕐᓗ ᐃᓄᐃᑦ 
ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ;
 y ᐃᓱᒪᒋᔭᖃᕐᓱᑎᑦ ᐃᓄᐃᑦ 
ᐊᒥᓱᐃᖑᔪᐃᓪᓗ 
ᐱᑦᓯᐊᑕᐅᒋᐊᖃᕐᓂᖏᓐᓂᑦ, 
ᓈᓚᑦᓯᐊᕋᓱᓐᓂᑯᑦ ᐊᒻᒪᓗ 
ᐅᖃᔭᐅᑎᖃᕐᑌᓕᓂᑎᒍᑦ;
 y ᐱᓇᓱᕝᕕᓯᐊᖃᕋᓱᓐᓂᑎᒍᑦ;
 y ᕿᒥᕐᕈᒋᐊᓪᓛᓂᖅ ᐊᑐᕐᑎᐅᑉ 
ᐱᒍᑦᔭᐅᓯᐊᕐᓂᒥᓄᑦ ᐃᓱᒪᓐᓈᓯᐊᕐᓂᖓᓂᒃ 
ᓇᑯᕐᓴᓂᕐᒥᓗ ᐱᒍᑦᔨᒍᑎᓂᑦ;

ᐱᑦᓯᐊᑐᑎᒍᑦ, ᐃᑲᔪᕐᓯᔭᐅᑦᓱᓂ ᐅᑯᑎᒎᓇ:
 y ᐱᑦᓯᐊᑐᓂᑦ ᓄᐃᑕᑎᑦᓯᓗᑎᑦ 
ᐱᕙᓪᓕᐊᑎᑦᓯᓗᑎᓗ 
ᐱᐅᓯᐅᒦᒋᐊᓪᓛᖃᑦᑕᓂᑎᒍᑦ;
 y ᕿᒥᕐᕈᓂᖅ, ᑲᔪᓯᑎᑦᓯᓂᖅ, 
ᐱᕙᓪᓕᐊᑎᑦᓯᓂᖅ ᐊᒻᒪᓗ 
ᐱᑦᓯᐊᖏᓐᓇᑎᓗᒋᑦ ᖃᓄᐃᓘᕈᑎᕗᑦ;
 y ᐱᓇᓱᑦᑎᑖᕆᐊᓪᓛᓂᖅ ᐃᑲᔪᕐᓯᓗᑎᑦ 
ᐃᓄᓐᓂᑦ ᐱᓇᓱᑦᑎᑖᕋᓱᓐᓂᓂᑦ;
 y ᑲᔪᓯᑎᑦᓯᖏᓐᓇᓕᒫᕐᓗᑎᑦ 
ᖃᓄᐃᓘᕈᑎᑦᓴᓯᐊᖑᔪᓂᑦ;

ᑲᑐᑦᔨᖃᑎᒌᓐᓂᖅ, ᐅᑯᓂᖓ ᐃᓗᓕᓕᒃ:
 y ᓄᐃᑕᑎᑦᓯᓂᖅ ᑲᔪᓯᑎᑦᓯᓂᕐᓗ 
ᐱᓇᓱᖃᑎᒌᑦᓯᐊᓂᕐᓂᑦ ᐊᒥᓱᐃᖑᑦᓱᑎᑦ 
ᐊᑦᔨᒌᖕᖏᑐᓂᑦ ᐱᒍᑦᔨᕕᓂ;
 y ᐱᓇᓱᖃᑎᒌᓕᕐᓂᖅ ᐊᒻᒪᓗ 
ᐃᑲᔪᕐᓯᖃᑎᒌᓪᓗᑎᑦ ᑕᒪᒋᓪᓗ ᐋᓐᓂᐊᕖᒃ 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᖏᑦ;

 y ᑲᑐᑦᔨᖃᑎᖃᑦᓯᐊᓗᑎᑦ ᓄᓇᓕᓐᓂ 
ᓄᓇᓕᓕᒫᓂᓗ ᑎᒥᐅᔪᓂᑦ 
ᓄᐃᑕᑎᑦᓯᓗᑎᑦ ᐱᕙᓪᓕᐊᑎᑦᓯᓗᑎᓗ 
ᐱᒍᑦᔨᕖᑦ ᐊᑦᔨᒌᖕᖏᑐᑦ 
ᖃᓄᐃᓘᕈᑎᑦᓴᓕᐅᕐᓗᑎᑦ 
ᐃᓗᓯᖃᑦᓯᐊᕆᐊᖃᕐᓂᒥᒃ ᓄᐃᑕᑎᑦᓯᓗᑎᑦ 
ᐊᒻᒪᓗ ᐱᒍᑦᔨᓂᕐᓂᑦ;

ᓱᓕᑦᓯᐊᓂᖅ, ᓄᐃᑕᐅᓲᖅ ᐅᑯᑎᒎᓇ:
 y ᑲᔪᓯᔪᒥᒃ ᐃᑲᔪᕐᓯᓂᖅ 
ᐊᐅᓚᑦᓯᓯᐊᕐᓂᒧᓕᖓᔪᒥᒃ
 y ᑭᓇᐅᔭᕐᑑᑎᕕᓂᕐᓂᑦ ᑐᓂᔨᓂᖅ 
ᑮᓇᐅᔭᕐᑑᑎᑦᓴᓕᐊᕕᓃᑦ ᑐᖕᖓᕕᒋᑦᓱᒋᑦ 
ᐊᒻᒪᓗ ᐊᑐᐃᓐᓇᐅᔪᓂᑦ ᐃᑲᔪᕐᓯᒍᑎᓂᑦ;
 y ᓲᓱᑦᓴᓯᐊᕐᓂᖅ ᐱᓇᓱᑦᑎᖃᓚᐅᕐᑐᓂᕐᒧᑦ 
ᐊᐅᓚᑦᓯᓂᕐᒧᓗ ᒪᓕᒐᖏᓐᓂᑦ 
ᐊᑦᔨᒌᖕᖏᑐᓂᑦ ᐱᒍᑦᔨᕕᐅᔪᓂᑦ;
 y ᐱᐅᓯᕆᔭᐅᒋᐊᓕᓐᓂᑦ ᐊᑑᑎᓗᑎᑦ 
ᑲᑎᖕᖓᔨᒃᑯᑎᒍᑦ, ᓄᓇᓕᒻᒥ 
ᐱᓇᓱᖃᑎᑦᓴᔭᒥᓂᓗ;

ᐊᑦᔨᒌᑦᑎᓯᓂᖅ, ᐅᑯᓂᖓ ᐱᓇᓱᐊᕐᓂᖅ:
 y ᐱᒍᑦᔭᐅᒍᓐᓇᓯᐊᕐᓗᑎᑦ ᐊᒻᒪᓗ 
ᖃᓄᐃᖕᖏᑐᒥ ᐃᓅᒍᓐᓇᓗᑎᑦ 
ᐃᓘᓐᓇᓕᒫᑎᑦ;
 y ᐋᕐᕿᒋᐊᕐᓗᒍ ᐃᓂᓪᓚᒐᒍᓯᐅᔪᑦ 
ᐱᒍᑦᔨᒍᑎᐅᔪᐃᓗ ᑐᖕᖓᕕᖃᕐᓗᑎᑦ 
ᖃᓄᐃᓕᖓᓪᓚᕆᓂᖏᓐᓂᑦ ᐊᑦᔨᒌᖕᖏᑐᐃᑦ 
ᐃᓂᓪᓚᖓᒍᓯᐅᔪᑦ
 y ᐱᒍᑦᔭᐅᒍᓐᓇᓗᑎᑦ ᖃᓂᑦᑑᒍᓐᓇᕕᓕᒫᖓᒍᑦ 
ᓄᓇᓕᖏᓐᓄᑦ ᐊᒻᒪᓗ ᒪᓕᓪᓗᑎᑦ 
ᐋᕐᕿᑕᐅᔪᕕᓂᕐᓂᑦ ᐱᑦᓯᐊᕆᐊᖃᕐᓂᓄᑦ 
ᐊᑦᑕᓀᑦᑐᒥᒋᐊᖃᕐᓂᒥᓗ;
 y ᐱᒍᑦᔨᑎᓗ ᐊᑦᔨᐸᓱᖏᑎᒍᑦ ᐊᓯᖏᓐᓄᑦ 
ᐃᓂᓪᓚᖓᒍᓯᓄᑦ ᐊᓯᖏᓐᓃᑐᓄᓗ 
ᓄᓇᓕᓕᒫᖑᔪᓄᑦ ᑐᖕᖓᕕᖃᕐᓗᑎᑦ 
ᓄᓇᕕᐅᑉ ᖃᓄᐃᓕᖓᓂᖓᓂᒃ.



– 8 –

4. ᓄᓇᓕᓕᒫᓂ ᑲᑎᖕᖓᔨᖏᑦ ᐱᒍᑦᔨᕕᖓᓂ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᖃᓄᐃᓕᖓᒍᓯᖏᑦ
ᑎᓕᔭᐅᒪᔪᑦ ᐸᕐᓀᑐᑦᓴᐅᓱᑎᑦ ᐃᓂᓪᓚᑎᕆᓗᑎᓗ 
ᐱᒍᑦᔨᒍᑎᓂᑦ ᐃᓚᖃᕐᑎᓗᒍ ᓄᐃᑕᑎᑦᓯᓗᑎᑦ ᓴᐳᒻᒥᓗᑎᓗ 
ᐃᓗᓯᕐᓱᓯᐊᕆᐊᖃᕐᓂᖏᓐᓂᑦ ᓄᓇᖁᑎᖓᓃᑦᑐᓂᑦ, 
ᓄᓇᓕᓕᒫᓂ ᑲᑎᖕᖓᔩᑦ ᐃᓚᒋᔭᐅᕗᑦ ᑯᐯᒃᒥ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᖏᓐᓂᑦ 
ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. 
ᓄᓇᕕᐅᑉ ᓄᓇᖁᑎᖓᓂ, ᖃᓄᐃᓕᖓᒍᓯᐅᔪᖅ 
ᐱᖓᓱᐃᓕᖓᔪᓄᑦ ᑲᒪᒋᔭᑦᓴᔭᕆᔭᐅᕗᖅ: ᑐᕐᖃᑕᕐᕕᖓ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐊᒻᒪᓗ ᓄᓇᓕᓕᒫᓂ 
ᑲᑎᖕᖓᔩᑦ ᐊᒻᒪᓗ ᐋᓐᓂᐊᕖᒃ.

ᓄᓇᓕᓕᒫᓂ ᑲᑎᖕᖓᔩᑦ ᐱᓇᓱᖃᑎᖃᓲᖑᕗᑦ 
ᑐᕐᖃᑕᕐᕕᖓᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐊᒻᒪᓗ 
ᑎᒥᐅᔪᓂᑦ ᑖᑦᓱᒪ ᑲᒪᒋᔭᑦᓴᔭᖏᓐᓂᑦ, ᐅᓇ ᐃᓚᐅᑎᓪᓗᒍ 
ᐱᒍᑦᔨᕕᖓ ᑯᐯᒃᒥ ᖃᓄᐃᖕᖏᓯᐊᕆᐊᖃᕐᓂᖏᑦ ᓇᐅᓕᒫᑦ. 
ᓯᕿᓂᖕᖑᐊᓕᕆᔨᒃᑯᑦ ᑯᐯᒃᒥ, ᐱᒍᑦᔨᕕᖓ ᑯᐯᒃᒥ 
ᐱᑦᓯᐊᑕᐅᕆᐊᖃᕐᓂᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᒍᑎᓄᑦ.

ᓄᓇᓕᓕᒫᓂ ᑲᑎᒪᔩᑦ ᐱᓇᓱᖃᑎᖃᓲᖑᒻᒥᔪᑦ 
ᑲᕙᒪᑐᖃᒃᑯᓂ ᐊᖓᔪᕐᖃᐅᑎᓂᑦ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᓕᕆᔨᒃᑯᓂᑦ ᐊᒻᒪᓗ 
ᑲᒪᒋᔭᖃᕐᓱᑎᑦ ᑲᔪᓯᑎᑕᐅᓂᖏᓐᓂᑦ ᐃᑲᔪᕐᓯᒍᑎᐅᔪᑦ 
ᐊᐃᓐᓇᐅᔪᑦ ᐃᓄᖁᑎᖏᓐᓄᑦ.

ᓄᓇᓕᓕᒫᓂ ᑲᑎᖕᖓᔩᑦ, ᐃᓚᐅᑦᓱᑎᑦ ᓄᓇᕕᒻᒥ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᖏᓐᓄᑦ 
ᐅᑯᐊᖑᕗᑦ ᐋᓐᓂᐊᕖᒃ, ᓄᓇᓕᓐᓂ ᓄᓇᓕᓕᒫᓂᓗ ᓄᓇᓕᓐᓂ 
ᑎᒥᐅᔪᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᓇᓱᐊᕐᑐᓄᑦ, 
ᐊᒻᒪᓗ ᒥᑭᐊᓪ ᐃᓕᓐᓂᐊᕕᕐᔪᐊᖓ ᐃᓗᓯᓕᕆᓂᕐᒥ, 
ᐃᑲᔪᕐᓯᔪᑦ ᑐᑭᒧᐊᑦᑎᓯᑦᓱᑎᑦ ᐱᓇᓱᐊᕐᑕᐅᔪᓂᑦ 
ᐊᒻᒪᓗ ᐃᑲᔪᕐᓯᒍᑎᑦᓴᓂ ᖃᓄᐃᓘᕈᑎᑦᓴᓕᐊᕕᓂᕐᓂᑦ 
ᓄᓇᖁᑎᖓᓂ.

ᑐᕐᖃᑕᕐᕕᖓ ᐃᓄᓕᕆᓂᕐᒥ ᐃᓗᓯᓕᕆᓂᕐᒥᓗ 
ᑲᒪᒋᔭᑦᓴᔭᖃᓲᖑᕗᑦ ᐅᑯᓂᖓ:

 y ᑐᖕᖓᕕᐅᓂᐊᕐᑐᓕᐅᕐᓱᑎᑦ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ;
 y ᑲᔪᓯᓕᕐᑎᓯᑦᓱᑎᑦ ᐱᖁᔭᓂᑦ ᐊᒻᒪᓗ ᐸᕐᓀᓱᑎᑦ 
ᖃᓄᐃᓘᕈᑎᑦᓴᓂᑦ ᑲᔪᓯᑎᑕᐅᔪᑦᓴᓂᑦ;
 y ᑐᑭᒧᐊᑦᑎᓯᑦᓱᑎᑦ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᐱᒍᑦᔨᒍᑎᓕᒫᖏᓐᓂᑦ;
 y ᐅᓐᓂᑑᑎᓕᐅᕐᓱᑎᑦ ᐱᖁᔭᓕᕆᔨᒃᑯᖏᓐᓄᑦ 
ᑲᕙᒪᒥ ᑲᔪᓯᓕᕐᑎᑕᐅᒍᑎᑦᓴᖏᓐᓂᑦ;
 y ᑐᖕᖓᕕᐅᓂᐊᕐᑐᓕᐅᕐᓱᑎᑦ ᐊᒻᒪᓗ 
ᒪᓕᑦᑕᐅᖃᑦᑕᓂᐊᕐᑐᓂᑦ ᐱᒍᑦᔨᓂᕐᒧᑦ ᑎᒥᐅᔪᓂᑦ 
ᐃᓚᖃᕐᑎᓗᒍ ᐊᐅᓚᑦᓯᓂᖅ ᐱᓇᓱᑦᑎᖃᕐᓂᓂᑦ, 
ᐃᓪᓗᖁᑎᖏᓐᓂᑦ ᐊᒻᒪᓗ ᑮᓇᐅᔭᖁᑎᖏᓐᓂᑦ 
ᐊᒻᒪᓗ ᑖᒃᑯᐊ ᑲᔪᓯᑎᑕᐅᑎᑦᓱᒋᑦ;
 y ᑲᒪᒋᔭᖃᕐᓱᑎᑦ ᑯᐯᒃᒥ ᓄᓇᖁᑎᖓᓂ 
ᐱᓇᓱᐊᕐᑕᐅᒋᐊᓕᓐᓂᑦ ᓇᐅᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖓᓄᓕᖓᔪᓂᑦ 
ᐅᑦᑑᑎᒋᓗᒋᑦ, ᑲᒪᒋᔭᖃᕐᓂᖅ ᐃᓗᓯᖏᓐᓂᑦ, 
ᓄᐃᑕᑎᑦᓯᓗᑎᑦ ᐃᓗᓯᕐᓱᓯᐊᕐᓂᒥᒃ 
ᖃᓄᐃᖕᖏᓯᐊᕐᓂᕐᒥᓗ, ᐋᓐᓂᐊᓂᑦ 
ᓯᕗᕐᖐᒐᓱᓐᓂᓄᑦ, ᐃᓱᒪᒃᑯᑦ ᖃᓄᐃᒍᑎᖃᕐᓂᓂᑦ 
ᐊᒻᒪᓗ ᐅᖁᒣᑦᑐᑰᕐᓂᐅᔪᓂᑦ, ᐊᒻᒪᓗ ᓴᐳᒻᒥᓱᑎᑦ 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ;
 y ᓄᓇᖁᑎᖓᓂᑦᑐᓂᑦ ᑐᑭᒧᐊᑦᑎᓯᑦᓱᑎᑦ 
ᐱᒍᑦᔨᒍᑎᓂᑦ;
 y ᐊᑦᔨᒌᑦᓯᐊᑎᑦᓯᓱᑎᑦ ᐊᒡᒍᑐᐃᓗᑎᑦ ᑮᓇᐅᔭᓂᑦ, 
ᐱᓇᓱᑦᑎᖃᕐᓂᓂᑦ ᐊᒻᒪᓗ ᐃᓪᓗᖁᑎᓄᓕᖓᔪᓂᑦ 
ᐊᒻᒪᓗ ᐊᐅᓚᑕᐅᓂᖏᑦ ᐊᑐᕐᑕᐅᓂᖏᑦ ᑖᒃᑯᐊ;
 y ᐱᒍᑦᔨᕕᓕᒫᒥ, ᕿᒥᕐᕈᒋᐊᓪᓛᓱᑎᑦ 
ᑎᑭᐅᑎᑦᓯᐊᕋᓗᐊᕐᒪᖔᑕ ᑐᕌᒐᓕᐊᖑᔪᕕᓂᕐᓂᑦ, 
ᐱᐅᓯᐅᒥᒋᐊᕋᓱᓐᓂᒧᑦ ᐱᒍᑦᔨᕕᐅᑉ 
ᐱᓇᓱᐊᕐᑕᖓᓂᑦ;
 y ᓲᓱᒋᔭᐅᑎᑦᓯᓂᖅ ᐊᑐᕐᑎᐅᑉ 
ᐱᒍᓐᓇᕆᐊᓕᖏᓐᓂᑦ.

5. ᓄᓇᓕᓕᒫᑦ ᑲᑎᖕᖓᔩᑦ ᐃᓂᓪᓚᖓᒍᓯᖓ ᑐᖕᖓᕕᐅᔪᖅ

ᑲᒪᒋᔭᐅᑦᓱᑎᑦ ᓄᓇᓕᓕᒫᓂ ᑲᑎᖕᖓᔨᓄᑦ, ᓄᓇᓕᓕᒫᓂ ᑲᑎᖕᖓᔩᑦ ᑐᖕᖓᕕᓕᐅᕐᓂᖁᑦ ᐱᒍᑦᔨᕕᒻᒥ 
ᐃᓂᓪᓚᖓᒍᓯᐅᓂᐊᕐᑐᒥᒃ ᐱᒍᑦᔨᕕᖏᑎᒍᑦ ᒪᓕᑦᓱᑎᑦ ᐱᖓᓱᐃᓂᓕᖓᔪᓂᑦ ᐅᑯᓂᖓ: 1) ᐃᓂᓪᓚᖓᒍᓯᖅ ᐱᒍᑦᔨᔭᒥᑎᒍᑦ 
ᐊᒻᒪᓗ ᐱᒍᑦᔨᒍᑏᑦ ᐃᑲᔪᕐᓯᒍᑏᑦ ᐃᑲᔪᕐᓯᓂᐊᕐᑐᓂᑦ ᓇᐅᓕᒫᓄᑦ ᐊᔪᐃᓐᓇᕈᑎᐅᔪᓂᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᔨᒃᑯᓂ, 2) ᐃᓕᑕᕆᔭᐅᒋᐊᖃᕐᖁᑦ ᓄᓇᖁᑎᖓᓂ ᐊᑦᔨᐅᖏᑦᑑᓂᖏᑦ ᐃᓕᑕᕆᔭᐅᒋᐊᖃᕐᖁᑦ ᐃᓄᐃᑦ ᐱᒻᒪᕆᖁᑎᖏᑦ 
ᐱᐅᓯᖏᓪᓗ ᐊᒻᒪᓗ 3) ᐊᑦᔨᐅᖏᑦᑐᔪᑦ ᐅᖁᒣᑦᑐᑰᕈᑎᖏᑦ ᐱᓀᓗᑕᐅᔪᑦ ᐱᓇᓱᑦᑏᑦ ᐊᑐᐃᓐᓇᐅᓂᖏᓐᓄᓕᖓᔪᑦ 
ᐊᒻᒪᓗ ᐱᕙᓪᓕᐊᑎᑦᓯᒐᓱᓐᓂᒧᑦ ᐊᓪᓚᕕᒻᒥ ᐱᓇᓱᑦᑎᐅᓂᐊᕐᑐᓂᑦ.

ᐃᓚᒋᐊᕈᑎ 1: ᓄᓇᓕᓕᒫᓂ ᑲᑎᒪᔩᑦ ᐃᓂᓪᓚᖓᐅᓯᖓ

6. ᑲᑎᖕᖓᔩᑦ

ᑲᑎᖕᖓᔩᑦ ᐳᕐᑐᓂᕐᐸᐅᕗᑦ ᑐᑭᑖᕈᓐᓇᑐᓂᑦ ᐊᒻᒪᓗ ᐊᒥᓱᓂᓗ 
ᐱᔭᑦᓴᖃᕐᓱᑎᑦ ᐃᒫᙰᕐᑎᐅᓂᕐᒥᓄᑦ. ᐱᔭᑦᓴᔭᖏᑦ 
ᐅᑯᐊᖑᕗᑦ:

 y ᖃᐅᔨᒪᑎᑦᓯᓂᖅ ᐃᓄᖁᑎᖏᑦ 
ᖃᓄᐃᑦᑐᒥᓕᕐᒪᖔᑕ ᐃᓗᓯᕐᒥᒍᑦ 
ᖃᓄᐃᖕᖏᓯᐊᕐᓂᒧᓗ ᐊᒻᒪᓗ ᐃᓗᕐᕈᓯᒥᒃ, 
ᐃᓅᖃᑎᒌᓄᓕᖓᔪᓂᑦ ᐊᒻᒪᓗ ᐅᖃᐅᓯᕐᒥᑎᒍᑦ 
ᐊᑦᔨᐅᖏᑦᑑᒍᑎᖏᓐᓂᑦ; 
 y ᓇᓗᓀᕐᓗᓯᓗᑎᑦ ᓯᕗᓪᓕᐅᔭᐅᖁᔭᐅᔪᓂᑦ 
ᐃᓄᖁᑎᖏᑦᑕ ᑭᖕᖑᒪᖏᔭᖏᓐᓂᑦ ᐊᒻᒪᓗ 
ᐱᒍᑦᔨᒍᑎᐅᔪᓂᑦ ᐊᑐᐃᓐᓇᐅᑎᑕᐅᔪᓂᑦ;
 y ᐅᓐᓂᑑᑎᓕᐅᕐᓗᑎᑦ ᖃᓄᐃᓘᕈᑎᑦᓴᓕᐊᖑᔪᑦᓴᓂ 
ᓄᓇᓕᓕᒫᓄᓕᖓᔪᓂᑦ ᐸᕐᓀᒍᑎᓂᑦ 
ᑐᕐᖃᑕᕐᕕᖓᓄ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᒍᑎᓂᑦ ᑲᔪᓯᓕᕐᑎᑕᐅᔪᑦᓴᐅᑎᓪᓗᒋᑦ;
 y ᐊᒡᒍᑐᑦᓯᐊᓗᒋᑦ ᐱᓇᓱᑦᑎᖃᕐᓂᒧᓕᖓᔪᑦ, 
ᐃᓪᓗᖁᑎᖃᕐᓂᓄᓕᖓᔪᑦ 
ᑮᓇᐅᔭᕐᑐᕈᑎᑦᓴᓕᐊᕕᓃᓪᓗ ᓄᓇᖁᑎᖓᓂ;
 y ᑎᒡᒍᐊᓯᓗᑎᑦ ᐳᕐᑐᓂᕐᓴᒥ ᑲᒪᔨᒻᒪᕆᒥᒃ;
 y ᑎᒡᒍᐊᓯᓗᑎᑦ ᑎᒥᐅᔪᒥ 
ᑐᑭᒧᐊᑦᑎᓯᔨᐅᓂᐊᕐᑐᓂᑦ ᐃᓚᐅᒻᒥᑎᓪᓗᒍ 
ᐱᒍᑦᔨᓯᐊᕆᐊᖃᕐᓂᒧᑦ ᐊᒻᒪᓗ ᐅᓐᓂᓘᑎᓂ 
ᑲᒥᓯᓇᒥ;
 y ᐊᖏᕈᑎᖃᕐᓗᑎᑦ ᐊᐅᓚᑦᓯᓂᕐᒧᑦ ᐊᒻᒪᓗ 
ᑮᓇᐅᔭᓕᕆᓂᕐᓄᑦ ᐊᖏᖃᑎᒌᒍᑎᓂᑦ;
 y ᐊᖏᕈᑎᖃᕐᓗᑎᑦ ᑮᓇᐅᔭᕐᑑᑎᕕᓃᑦ 
ᐊᓪᓚᑕᐅᒪᒍᑎᖏᓐᓂᑦ;
 y ᑮᓇᐅᔭᕐᑑᑎᕕᓂᕐᓂᑦ ᐊᓪᓚᓯᒪᔪᓕᐊᕕᓂᕐᓂᑦ 
ᑐᓂᔨᓗᑎᑦ ᐱᓇᓱᐊᕐᑕᐅᔪᐃᑦ ᓱᓇᓂᑦ 
ᓄᐃᑦᓯᓂᕐᒪᖔᑕ ᐊᓪᓚᓯᒪᔪᓂᑦ;
 y ᑲᔪᓯᓕᕐᑎᓯᓗᑎᑦ ᓄᓇᓕᓕᒫᓂ 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂ 
ᖃᓄᐃᓘᕈᑎᑦᓴᓕᐊᕕᓂᕐᓂᑦ ᐸᕐᓀᑕᐅᒪᔪᓂ;
 y ᑐᑭᑖᕈᑎᖃᕐᓗᑎᑦ ᐊᑦᔨᒌᖕᖏᑐᓂᑦ 
ᐅᓐᓂᑑᑎᓕᐊᕕᓂᕐᓂᑦ ᐃᒫᙰᕐᑎᖏᓐᓄᑦ 
ᑲᑎᖕᖓᔨᓄᑦ;
 y ᐊᖏᕈᑎᖃᕐᓗᑎᑦ ᐃᓂᓪᓚᖓᒍᓯᖓᓂ 
ᐱᒍᑦᔨᒍᑏᑦ;
 y ᐊᖏᕈᑎᖃᕐᓗᑎᑦ ᐱᖁᔮᐱᖏᓐᓂᑦ 
ᐱᖁᔭᖏᓐᓂᓗ.

6.1 ᐅᓄᕐᓂᖏᑦ ᑲᑎᖕᖓᔩᑦ

ᑲᑎᖕᖓᔩᑦ 20-ᐅᕗᑦ ᓂᕈᐊᕐᑕᐅᒪᔪᑦ ᑎᓕᔭᐅᒪᔪᐃᓗᓐᓃᑦ 
ᑲᑎᖕᖓᔨᐅᓂᐊᕐᓱᑎᑦ, ᐃᒣᓕᖓᕗᑦ:

 y ᐊᑕᐅᓯᖅ ᑭᒡᒐᑐᕐᑎᒃ ᐃᓘᓐᓇᖏᓐᓂ ᓄᓇᓕᒻᒥ 
ᐅᑭᐅᕐᑕᑐᒥ ᐱᓯᒪᔪᖅ;
 y ᐳᕐᑐᓂᕐᓴᓂ ᑲᒪᔨᒻᒪᕇᒃ ᐊᑐᓂ ᐋᓐᓂᐊᕖᓐᓂ 
ᐊᒻᒪᓗ ᐃᓄᒃ ᑎᒡᒍᐊᑕᐅᒪᔪᖅ ᑕᒪᒋᓐᓂ 
ᑲᑎᖕᖓᔨᒋᓐᓂᒃ ᐋᓐᓂᐊᕖᓐᓂᒃ;
 y ᐊᑕᐅᓯᖅ ᑭᒡᒐᑐᕐᑎᒃ ᑎᓕᔭᐅᒪᔪᖅ ᑲᑎᖕᖓᔨᓄᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐱᓯᒪᔪᖅ;
 y ᓄᓇᓕᓕᒫᓂ ᐳᕐᑐᓂᕐᓴᓂ ᑲᒪᔨᒻᒪᕆᖓ.

6.2 ᑲᑎᖕᖓᔨᒋᐊᓪᓚᖏᑦ ᑲᑎᖕᖓᔨᓂ

ᑲᑎᖕᖓᔩᑦ ᑲᑎᖕᖓᔨᐅᕕᒋᐊᓪᓚᓕᐅᕐᓗᑎᑦ ᑕᓪᓕᒪᓂᑦ 
ᐃᑲᔪᕐᓯᓂᐊᕐᑐᓂᑦ ᑲᔪᓯᑎᑕᐅᓂᖏᓐᓂᑦ ᑎᓕᔭᐅᒪᒍᑎᖏᑦ 
ᐊᒻᒪᓗ ᑐᑭᑖᑲᐱᒍᓐᓇᓗᑎᑦ ᐅᐃᒪᓇᕐᓯᔪᖃᕐᐸᑦ ᐅᕝᕙᓗᓃᑦ 
ᑲᒪᒋᔭᖃᐱᒍᓐᓇᓗᑎᑦ ᐅᐃᒪᓇᕐᓯᔪᖃᕐᐸᑦ. ᑲᑎᖕᖓᔩᑦ 
ᓄᐃᑦᓯᒥᔪᑦ ᒪᕐᕉᓂᒃ ᐃᒫᙰᕐᑎᐅᒍᓐᓇᑐᓂᑦ ᑲᑎᖕᖓᔨᓂᑦ: 
ᓄᓇᓕᓕᒫᓂ ᐃᒫᙰᕐᑎᒃ ᐃᓅᓱᑦᑐᐃᑦ ᐱᒍᑦᔭᐅᓂᖏᓐᓂᑦ 
ᐊᒻᒪᓗ ᓄᓇᓕᓕᒫᓂ ᑲᑎᖕᖓᔩᑦ ᓄᓇᖁᑎᖓᑕ 
ᓯᓚᑖᓂᑦᑐᓂᑦ ᐱᒍᑦᔨᒍᑎᓂᑦ.

ᐳᕐᑐᓂᕐᓴᓂ ᑲᑎᖕᖓᔩᑦ ᑲᒪᒋᔭᑦᓴᖃᕐᖁᑦ ᐅᑯᓂᖓ:
 y ᑲᒪᒋᔭᖃᕐᓗᑎᑦ ᑎᓕᔭᐅᒪᒍᑎᒥᓂᑦ ᑲᑎᖕᖓᔨᓄᑦ 
ᐊᒻᒪᓗ ᑐᑭᑖᕈᑎᒋᒋᐊᓕᒥᓂᑦ ᑐᑭᑖᕈᑎᖃᕐᓗᑎᑦ;
 y ᑐᑭᑖᕈᑎᐅᒋᐊᓕᓐᓂᑦ ᑐᑭᑖᕈᑎᖃᕐᓗᑎᑦ 
ᑲᑎᖕᖓᔩᑦ ᑲᒪᒋᔭᑦᓴᔭᖏᓐᓂᑦ ᑲᑎᖕᖓᓂᖏᑦᑕ 
ᐊᑯᓐᓂᖏᓐᓂᑦ; 
 y ᐅᓐᓂᑑᑎᓕᐅᕐᓗᑎᑦ ᑲᑎᖕᖓᔨᓄᑦ 
ᐱᓇᓱᐊᕆᐊᓕᖏᓐᓂᑦ ᐳᕐᑐᓂᕐᓴᓂ ᑲᒪᔨᒻᒪᕆᐅᑉ; 
 y ᕿᒥᕐᕈᒋᐊᓪᓛᓗᑎᑦ ᐳᕐᑐᓂᕐᓴᓂ ᑲᒪᔨᒻᒪᕆᐅᑉ 
ᐱᓇᓱᐊᕐᑕᖏᓐᓂ ᑐᓴᕐᑎᓯᒍᑎᓕᐅᕐᓗᑎᓗ 
ᑲᑎᖕᖓᔨᓄᑦ

ᑲᑎᖕᖓᔨᖏᑦ ᐊᐅᓚ ᑦ ᓯ ᓯᐊ ᕐᓂᒥ ᐊ ᒻ ᒪᓗ 
ᐱᐅᓯᕐᓲᑕᐅᒋᐊᓕᓐᓂᑦ ᑲᒪᒋᔭᑦᓴᔭᓖᑦ ᐅᑯᓂᖓ:

 y ᓄᐃᑦᓯᒋᐊᖕᖓᓗᑎᑦ ᐊᓪᓚᓯᒪᔪᓂᑦ ᓄᓇᓕᓕᒫᑦ 
ᑲᑎᖕᖓᔨᖏᓐᓄᑦ ᐱᐅᓯᕐᓲᑕᐅᕆᐊᓕᓐᓄᓕᖓᔪᓂᑦ 
ᐊᒻᒪᓗ ᒪᓕᒐᕐᓂᑦ ᐱᑦᔪᑎᓕᓐᓂᑦ 
ᐹᕐᓯᖓᐅᑎᔪᖃᕐᐸᑦ ᖃᓄᐃᓗᕈᑎᑦᓴᓂᑦ ᑐᓂᓗᒋᓗ 
ᑲᑎᖕᖓᔨᓄᑦ; 
 y ᑲᔪᓯᑎᓗᒍ ᐅᓐᓂᓘᑎᓂᑦ-ᕿᒥᕐᕈᒍᓯᖅ 
ᐊᓪᓚᑕᕕᓂᖅ ᐱᐅᓯᕐᓲᑕᐅᒋᐊᓕᓐᓂᑦ 
ᐊᓪᓚᓯᒪᔪᖏᓐᓂ;
 y ᖃᓄᐃᓘᕈᑎᑦᓴᓂ ᐅᓐᓂᑑᑎᓕᐅᕐᓗᑎᑦ 
ᑲᑎᖕᖓᔨᓄᑦ ᐊᑑᑎᔭᐅᒋᐊᓕᓐᓂᑦ 
ᐃᓂᕐᕋᓯᐊᕈᑎᑦᓴᐅᔪᓂᑦ;
 y ᐅᓐᓂᑑᑎᓕᐅᕐᓗᑎᑦ ᖃᓄᐃᓕᖓᒋᐊᕈᑎᑦᓴᓂᑦ 
ᐃᓕᓐᓂᐊᑕᐅᔪᑦᓴᓂᓗ ᑲᑎᖕᖓᔨᖁᑎᖏᓐᓄᑦ.

ᑲᑎᖕᖓᔨᖏᑦ ᐃᑉᐱᒋᔭᖃᑦᓯᐊᕆᐊᖃᕐᓂᒥ ᒃ 
ᐱᑦᓯᐊᕆᐊᖃᕐᓂᒥᓗ ᑲᒪᒋᔭᑦᓴᔭᖃᕐᖁᑦ ᐅᑯᓂᖓ:

 y ᑎᑭᑦᑕᑕᐅᓗᑎᑦ ᑐᓴᕐᑎᓯᒍᑎᓂᑦ ᓄᓇᓕᓕᒫᓂ 
ᐱᑦᓯᐊᑐᓂᑦ ᐱᒍᑦᔭᐅᒋᐊᖃᕐᓂᒥᒃ ᐊᒻᒪᓗ 
ᐅᓐᓂᓘᑎᓂᑦ ᑲᒥᓯᓇᒥᑦ;
 y ᑲᒪᓗᓂ ᐊᑑᑎᔭᐅᑦᓯᐊᕋᓗᐊᕐᒪᖔᑕ 
ᑲᑎᖕᖓᔨᒃᑯᓄᑦ ᐅᓐᓂᑑᑎᓕᐊᕕᓂᖏᑦ ᑲᒥᓯᓇᐅᑉ 
 y ᑎᑭᑕᐅᓗᓂ, ᕿᒥᕐᕈᒋᐊᓪᓛᓗᓂ 
ᐊᒻᒪᓗ ᐃᓗᓕᖏᓐᓂᑦ ᐋᕐᕿᓱᐃᓗᓂ 
ᐃᓕᑕᕆᔭᐅᒍᑎᖏᓐᓂᑦ ᐊᒻᒪᓗ 
ᐱᑦᓯᐊᕋᓗᐊᕐᒪᖔᑕ ᑐᓴᕐᑎᓯᒍᑎᓂᑦ;
 y ᑲᑎᖕᖓᔨᓂᑦ ᐃᒫᙰᕐᑎᐅᓗᑎᑦ 
ᖃᓄᐃᓘᕈᓯᐅᓂᐊᕐᑐᓂᑦ ᐃᑲᔪᕐᓯᔪᓂᑦ 
ᐱᑦᓯᐊᑐᑎᒍᑦ ᐱᒍᑦᔭᐅᓂᐊᕐᒪᑕ ᐃᓄᖁᑎᖏᑦ.

ᑕᒻᒪᓯᒪᔪᕐᓂᐊᑏᑦ ᑲᒪᒋᔭᑦᓴᔭᓖᑦ ᐅᑯᓂᖓ:
 y ᐅᓐᓂᑑᑎᓕᐅᕐᓗᑎᑦ ᑮᓇᐅᔭᕐᑑᑎᑦᓴᓕᐊᕕᓃᑦ 
ᑲᔪᓯᓕᕐᑎᑕᐅᖁᓗᒋᑦ ᑲᑎᖕᖓᔨᓄᑦ
 y ᐋᕐᕿᓗᑎᑦ ᐱᒍᑦᔨᕕᐅᑉ ᐃᓗᐊᓂ 
ᐊᕐᕌᒍᑕᒫᕐᓯᐅᑏᑦ ᑮᓇᐅᔭᕐᑐᕈᑎᖏᑦ 
ᑲᒪᒋᔭᐅᑎᓗᒋᑦ;
 y ᐅᓐᓂᑑᑎᓕᐅᕐᓗᑎᑦ ᓇᓪᓕᐊᓂᒃ ᓯᓚᑖᓂ 
ᐱᓯᒪᔪᓂᑦ ᑕᒻᒪᓯᒪᔪᕐᓂᐊᑎᑦᓴᓂᑦ;
 y ᐅᓐᓂᑑᑎᓕᐅᕐᓗᓂ ᑲᔪᓯᓕᕐᑎᑕᐅᖁᔨᓗᓂ 
ᑮᓇᐅᔭᕐᑑᑎᕕᓃᑦ ᐊᓪᓚᑕᐅᒪᒍᑎᖏᓐᓂᑦ;
 y ᐊᑐᕐᑕᐅᑎᑦᓯᐊᓗᒋᑦ ᐱᓇᓱᑦᑎᖃᕐᓂᑎᒍᑦ, 
ᐃᓪᓗᖁᑎᖃᕐᓂᑎᒍᑦ ᐊᒻᒪᓗ 
ᑮᓇᐅᔭᕐᑑᑎᑦᓴᓕᐊᕕᓂᕐᓂᑦ.

6.3 ᐱᒍᑦᔨᓯᐊᕆᐊᖃᕐᓂᒧᑦ ᐊᒻᒪᓗ ᓄᓇᓕᓕᒫᓂ 
ᐅᓐᓂᓘᒪᐅᑎᓂᑦ ᑲᒥᓯᓇᖓ

ᓄᓇᓕᓕᒫᓄᓕᖓᔪᓂᑦ ᐱᒍᑦᔨᓯᐊᕆᐊᖃᕐᓂᒧᑦ ᐊᒻᒪᓗ 
ᐅᓐᓂᓘᑎᓂᑦ ᑲᒥᓯᓇ ᑲᒪᒋᔨᖃᕐᖁᖅ ᑲᑎᖕᖓᔨᓂᑦ 
ᐊᒻᒪᓗ ᐱᓇᓱᖃᑎᖃᕐᓱᓂ ᑲᑎᒪᔨᐊᐱᖏᓐᓂᑦ 
ᐃᑉᐱᒋᔭᖃᑦᓯᐊᕆᐊᖃᕐᓂᒥᒃ ᐱᑦᓯᐊᑕᐅᒋᐊᖃᕐᓂᒥᓗ. 
ᑲᒪᒋᔭᑦᓴᓕᒃ ᐅᑯᓂᖓ:

 y ᐅᓐᓂᑑᑎᓕᐅᕐᓗᓂ ᑲᑎᖕᖓᔨᓄᑦ 
ᖃᓄᐃᓘᕈᓯᐅᔪᑦᓴᓂ ᕿᒥᕐᕈᒍᓯᕐᓂᑦ 
ᐅᓐᓂᓘᒪᐅᑎᓂᑦ;
 y ᑲᔪᓯᑎᑦᓯᓗᓂ ᐅᓐᓂᓘᒪᐅᑎᓂᑦ ᕿᒥᕐᕈᒍᓯᐅᔪᓂᑦ 
ᑲᔪᓯᓕᕐᑎᑕᐅᔪᕕᓂᕐᓂᑦ ᑲᑎᖕᖓᔨᓄᑦ;
 y ᑐᓴᕐᑎᓯᓗᓂ ᐊᑐᕐᑎᓂᑦ ᐃᓄᖁᑎᖏᓐᓂᓗ 
ᐱᔪᓐᓇᐅᑎᖏᓐᓂᑦ ᐃᓗᓯᓕᕆᔭᐅᓂᕐᒧᑦ 
ᐃᓄᓕᕆᔭᐅᓂᕐᒧᓗ ᐱᒍᑦᔨᒍᑎᓂᑦ;
 y ᐃᑲᔪᕐᓗᓂ ᐃᓄᒻᒥᒃ ᐃᑲᔪᕐᑕᐅᒋᐊᓕᒻᒥᒃ 
ᐅᓐᓂᓘᒪᐅᑎᒥᓂᒃ ᑕᑕᕐᓭᑎᓪᓗᒍ;
 y ᑲᔪᓯᑦᓯᐊᕋᓗᐊᕐᒪᖔᑦ ᑲᒪᒋᔭᖃᕐᓗᓂ 
ᐅᓐᓂᓘᑎᓂᑦ ᕿᒥᕐᕈᒍᓯᐅᓲᖅ ᓄᓇᖁᑎᖓᓂ; 
 y ᑐᓂᔨᓗᓂ ᑲᑎᖕᖓᔨᓄᑦ ᐊᕐᕌᒍᑕᒫᑦ 
ᑐᓴᕐᑎᓯᒍᑎᓂᑦ ᐅᓐᓂᓘᑎᐅᔪᓂᑦ ᓄᓇᓕᓕᒫᓂ 
ᑲᑎᖕᖓᔨᓄᓕᖓᔪᓂᑦ ᐋᓐᓂᐊᕖᓐᓄᓗ.

7. ᑲᒪᔨᒻᒪᕆᐅᑉ ᐊᓪᓚᕕᖓᓂᑦ

ᑲᒪᔨᒻᒪᕆᐅᑉ ᐊᓪᓚᕕᖓ ᐱᓇᓱᐊᕐᕕᐅᓲᒍᕗᖅ ᐊᐅᓚᑦᓯᓂᕐᒥᒃ ᓄᓇᓕᓕᒫᓂ ᑲᑎᒪᔩᑦ ᐱᓇᓱᐊᕐᑕᖏᓐᓂᒃ. ᑲᑎᒪᔩᑦ 
ᑐᓴᐅᒪᒋᐊᓕᖏᓐᓂᒃ ᑐᓴᐅᒪᑎᑦᓯᕕᐅᑦᓱᓂ, ᖃᓄᕐᑑᕈᑕᐅᒋᐊᖃᓕᕐᑐᓂᒃ ᒪᓂᔨᕕᐅᑦᓱᓂ ᐱᓇᓱᐊᕐᑕᐅᒋᐊᓕᓐᓂᓗ, 
ᑲᔪᓯᑎᑦᓯᕕᐅᑦᓱᓂ ᑲᑎᒪᔩᑦ ᑐᑭᑖᕆᔭᖏᓐᓂᒃ. ᖃᐅᔨᒋᐊᕐᕕᙯᓐᓇᓲᒍᑦᓱᑎᓪᓗ ᑲᕙᒪᓂᒃ, ᓄᓇᓕᒻᒥ ᐱᒍᑦᔨᕕᓐᓂᒃ 
ᑭᒡᒐᑐᕐᑎᖏᓐᓂᓗ ᓄᓇᓖᑦ ᐊᑐᓂ.

ᑲᒪᔨᒻᒪᕆᐅᑉ ᐊᓪᓚᕕᖓᓂ ᐊᓪᓚᖁᑎᓕᐊᕆᔭᐅᓲᒍᕗᑦ ᑭᖕᖒᒪᒋᔭᖏᑦ ᓄᓇᕕᒻᒥᐅᑦ ᑭᒡᒐᑑᑎᒋᔭᐅᑦᓱᑎᓪᓗ. 
ᖃᐅᔨᒪᔭᐅᑎᑦᓯᒍᑎᑦᓴᑎᒍᑦ ᖃᓄᐃᖕᖏᓯᐊᕈᑎᑦᓴᓂᒃ ᒪᑭᑕᑦᓯᐊᕈᑎᑦᓴᓂᓪᓗ ᐱᒍᑦᔨᐅᑎᓂᓪᓗ 
ᐊᑐᐃᓐᓇᐅᑎᑕᐅᒋᐊᖃᕐᓂᖏᓐᓂᓗ. ᓄᓇᓕᓕᒫᓂ ᑲᑎᒪᔩᑦ ᐊᐅᓚᑦᓯᔨᒻᒪᕆᖏᑦ ᐃᑲᔪᓲᒍᕗᑦ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ 
ᓱᓇᓱᐊᕐᑕᐅᒋᐊᓕᓐᓂᒃ ᐱᓇᓱᐊᕐᕕᐅᑎᓪᓗᒍ ᐊᖓᔪᕐᖃᐅᕕᐅᑦᓱᓂᓗ.ᑲᒪᔨᒻᒪᕆᐅᑉ ᐊᓪᓚᕕᖓᓂ ᑕᑲᒃᑯᐊ ᐱᓇᓱᐊᕐᑕᐅᓲᑦ:

 y ᐊᐅᓚᑦᓯᓯᐊᕐᓂᖅ ᓄᓇᓕᓕᒫᓂ ᑲᑎᒪᔩᑦ ᓱᓇᓱᐊᕋᑦᓴᖏᓐᓂᒃ;
 y ᐊᓪᓚᓯᒪᔪᖕᖑᑎᑦᓯᒋᐊᖕᖓᓂᕐᒥᒃ ᐊᕐᕌᒍᓄᑦ ᐊᒥᓱᓄᑦ ᓄᓇᓕᓕᒫᓂ ᐸᕐᓀᕈᑎᓂᒃ, ᒪᓂᓗᒋᓪᓗ ᑲᑎᒪᔨᓄᑦ 
ᑭᖑᓂᖓᒍᓪᓗ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᑕᐅᒪᖔᑕ ᐃᑉᐱᒋᓗᒋᑦ;
 y ᒪᓂᔨᕕᐅᓗᓂ ᑲᑎᒪᔨᓄᑦ ᑮᓇᐅᔭᓄᑦ ᑐᕌᒐᕐᓂᒃ ᐊᒡᒍᑕᐅᒋᐊᓕᓐᓂᒃ ᐋᓐᓂᐊᕖᓐᓄᑦ;
 y ᒪᓂᔨᕕᐅᓗᓂ ᓄᓇᓕᓕᒫᓂ ᑲᑎᒪᔩᑦ ᑮᓇᐅᔭᓄᑦ ᑐᕌᒐᖏᓐᓂᒃ ᑲᑎᒪᔨᓄᑦ ᐊᖏᕐᑕᐅᒋᐊᖃᕐᒪᑕ 
ᐃᑉᐱᒋᓗᒋᓪᓗ ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᑕᐅᒪᖔᑕ ᐊᖏᕈᑎᕕᓂᐅᓕᕐᑎᓗᒋᑦ;  
 y ᐊᓪᓚᓯᒪᔪᖕᖑᑎᑦᓯᒋᐊᖕᖓᓂᕐᒥᒃ ᐊᐅᓚᑦᓯᔩᑦ ᑐᑭᒧᐊᒍᑎᑦᓴᖏᓐᓂᒃ, ᒪᓕᒐᖏᓐᓂᒃ ᐃᓂᓪᓚᖓᐅᓯᖏᓐᓂᓗ, 
ᒪᓂᓗᒋᓪᓗ ᑲᑎᒪᔨᓄᑦ ᐊᖏᕐᑕᐅᒋᐊᖃᕐᒪᑕ ᐃᑉᐱᒋᓗᒋᓪᓗ ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑕ 
ᖃᐅᔨᒋᐊᕐᑕᐅᒪᖔᑕ;  
 y ᐱᓇᓱᖃᑎᖃᑦᓯᐊᖏᓐᓇᓗᑎᒃ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓂᒃ ᐊᓯᖏᓐᓂᓗ 
ᑐᕐᖃᑕᕐᕕᓂᒃ ᐱᓇᓱᖃᑎᐅᔪᓂᒃ ᓄᓇᓕᓕᒫᓂ ᑲᑎᒪᔨᓄᑦ;
 y ᑲᔪᓯᔪᒥᒃ ᐱᓇᓱᖃᑎᙯᓐᓇᓗᑎᒃ ᐋᓐᓂᐊᕖᓐᓂᒃ ᐊᒻᒪᓗ ᓄᓇᓕᓐᓂ ᓄᓇᓕᓕᒫᓂᓪᓗ ᐱᒍᑦᔨᕕᐅᔪᓂᒃ;
 y ᑐᑭᒧᐊᑦᑎᓯᔨᐅᓗᑎᒃ ᐊᓪᓚᕕᒻᒥ ᑐᑭᒧᐊᑦᑎᓯᔩᑦ ᑲᑎᒪᓕᕐᐸᑕ;
 y ᐊᑐᐃᓐᓇᕈᕐᑎᓯᔨᐅᓗᑎᒃ ᐊᕐᕌᒍᑕᒫᕐᓯᐅᑎᓂᒃ ᑐᓴᕐᑎᓯᒍᑎᓂᒃ;
 y ᐃᑉᐱᒋᔭᖃᕐᓗᑎᒃ ᓄᓇᓕᓕᒫᓂ ᑲᑎᒪᔩᑦ ᐱᓇᓱᖃᑎᒋᒋᐊᓕᒥᓂᒃ ᐱᓇᓱᖃᑎᖃᓕᕐᐸᑕ, ᒪᓕᓪᓗᒋᑦ 
ᑐᑭᒧᐊᒍᑎᑦᓴᓕᐊᒍᓯᒪᔪᑦ ᑲᑎᒪᔨᓄᑦ, ᓂᐱᖃᕐᑎᓯᔨᐅᓗᑎᓪᓗ;
 y ᐃᑉᐱᒋᔭᖃᕐᓗᑎᒃ ᐅᐃᒪᓇᕐᑐᓕᕆᐅᑏᑦ ᐊᑐᐃᓐᓇᐅᒪᖔᑕ ᑭᐅᔪᑦᓭᓗ ᓄᓇᕕᒻᒥ;
 y ᐃᑉᐱᒋᔭᖃᕐᓗᑎᒃ ᐊᐅᓚᑕᐅᓂᖃᑦᓯᐊᒪᖔᑕ ᑮᓇᐅᔭᓕᕆᒍᑦᔭᐅᒍᑏᑦ.

ᐃᓚᒋᐊᕈᑎ 2: ᑲᒪᔨᒻᒪᕆᐅᑉ ᐊᓪᓚᕕᖓᑕ ᐃᓂᓪᓚᖓᐅᓯᖓ

7.1 ᐃᑲᔪᕐᑎᖓ ᑲᒪᔨᒻᒪᕆᐅᑉ

ᐊᖓᔪᕐᖄᖃᕐᓱᓂ ᑲᒪᔨᒻᒪᕆᒻᒥᒃ ᒪᓕᑦᓱᒋᓪᓗ ᐱᓇᓱᕝᕕᑕ 
ᑐᑭᒧᐊᒍᑎᖏᑦ, ᑲᒪᔨᒻᒪᕆᐅᑉ ᐃᑲᔪᕐᑎᖓ ᐱᓇᓱᐊᓲᖅ 
ᑎᓕᔭᐅᒍᑎᒥᓂᒃ ᑭᖑᓂᖓᒍᓪᓗ ᖃᓄᐃᓕᖓᔪᖃᓕᕐᒪᖔᑦ 
ᖃᐅᔨᒋᐊᕐᑕᐅᒋᐊᓕᓐᓂᒃ ᖃᐅᔨᒋᐊᕐᐸᓱᓂ. ᑲᒪᔨᒻᒪᕆᐅᑉ 
ᐊᓪᓚᕕᖓᓂᑦ ᑎᓕᔭᐅᒍᓂ, ᑲᑎᒪᒋᐊᕐᑐᖃᑦᑕᓲᖅ 
ᐱᓇᓱᖃᑎᐅᔪᓂᒃ ᑲᑎᒪᒋᐊᕐᑐᕈᑎᕕᓂᕐᒥᓂᒃ 
ᑐᓴᕐᑎᓯᒍᑎᖃᕐᐸᓱᓂ.

ᐃᑲᔪᕐᑎᐅᑉ ᐱᓇᓱᒐᑦᓴᖏᑦ:
 y ᐊᐅᓚᑦᓯᓂᐊᕐᓗᓂ ᓄᓇᓕᓕᒫᓂ ᑲᑎᒪᔩᑦ 
ᑐᓴᐅᒪᖃᑦᑕᐅᑎᓕᕆᕕᖓᓂᒃ ᐱᓇᓱᑦᑎᖏᓐᓂᓗ;
 y ᐊᐅᓚᑦᓯᓂᐊᕐᓗᓂ ᑐᓵᔩᑦ 
ᐊᑐᐃᓐᓇᐅᒋᐊᖃᕐᓂᖏᓐᓂᒃ ᐅᖃᐅᓯᐅᓪᓗ 
ᐁᑉᐱᐅᑎᖓᓅᔦᔩᑦ ᐊᑐᐃᓐᓇᐅᒋᐊᖃᕐᓂᖏᓐᓂᒃ;
 y ᐊᐅᓚᑦᓯᓂᐊᕐᓗᓂ ᓄᓇᓕᓕᒫᓂ ᑲᑎᒪᔩᑦ 
ᐱᓇᓱᐊᕐᑕᖏᓐᓂᒃ, ᐱᒍᑦᔨᓯᐊᕆᐊᖃᕐᓂᒧᑦ, 
ᖃᐅᔨᓴᕆᐊᖃᕐᓂᒧᑦ ᐱᓇᓱᒋᐊᖃᕐᓂᒧᓪᓗ 
ᐱᐅᓯᕐᓲᑎᓅᓕᖓᔪᓂᓪᓗ; 
 y ᐃᑲᔪᖃᑦᑕᓂᐊᕐᓗᓂ ᑲᒪᔨᒻᒪᕆᒻᒥᒃ 
ᐊᑐᐃᓐᓇᕈᕐᑎᕆᓕᕐᐸᑦ ᒪᓂᒋᐊᓕᒥᓂᒃ 
ᑲᑎᒪᔨᓄᑦ;
 y ᐱᓇᓱᕝᕕᒥ ᐸᕐᓀᑕᐅᓯᒪᔪᑦ ᐱᓇᓱᐊᕐᑕᐅᒋᐊᓖᑦ 
ᑲᒪᒋᔭᑦᓴᐅᓚᖓᑎᓪᓗᒋᑦ ᑲᒪᔨᒻᒪᕆᒻᒧᑦ
 y ᑭᖑᓂᖓᒍᑦ ᖃᐅᔨᒋᐊᕐᑕᐅᒋᐊᖃᕐᓯᒪᔪᑦ 
ᖃᓄᐃᓕᖓᓕᕐᒪᖔᑕ ᐃᑉᐱᒋᔭᐅᒍᑎᑦᓴᖏᓐᓂᒃ 
ᐋᕐᕿᓱᐃᓯᒪᓗᓂ ᒪᓂᔨᖃᑦᑕᓗᓂᓗ 
ᑎᓕᔭᐅᒍᑎᒥᓂᒃ ᑲᒪᔨᒻᒪᕆᒻᒧᑦ; 
 y ᑲᒪᔨᒻᒪᕆᒻᒧᑦ ᑎᓕᔭᐅᒍᓂ, ᑲᑎᒪᔪᓕᐊᖃᑦᑕᓗᓂ 
ᐱᓇᓱᖃᑎᒌᒍᑎᖃᕐᓂᒧᑦ ᑲᑎᒪᔨᖏᓐᓄᑦ 
ᐊᒻᒪᓗ ᐊᐅᓚᑦᓯᓂᓕᕆᓂᕐᒧᑦ ᑲᑎᒪᔨᖏᓐᓄᑦ 
ᓄᓇᓕᓕᒫᓂ ᑲᑎᒪᔩᑦ, ᑯᐯᒃᒥ ᐃᓗᓯᓕᕆᓂᕐᒥᒃ 
ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓄᓗ ᐊᓯᖏᓐᓄᓗ 
ᐱᓇᓱᖃᑎᐅᔪᓄᑦ;
 y ᐱᓇᓱᖃᑎᖃᕐᓂᐊᓗᓂ ᑲᒪᔨᒻᒪᕆᒻᒥᒃ 
ᐊᑐᐃᓐᓇᕈᕐᑎᕆᑎᓪᓗᒍ ᑲᑎᒪᐅᑎᑦᓴᖏᓐᓂᒃ 
ᓄᓇᓕᓕᒫᓂ ᐊᐅᓚᑦᓯᔩᑦ ᑲᑎᒪᔨᖏᑦᑕ;
 y ᐃᑲᔪᕐᓯᒪᓂᐊᕐᓗᓂ ᓯᕗᓕᖃᑕᐅᓗᓂᓗ 
ᐊᓯᖏᓐᓂᒃ ᑐᑭᒧᐊᑦᑎᓯᔨᓂᒃ ᐱᓇᓱᐊᕆᐊᓕᒥᓂᒃ 
ᐱᓇᓱᐊᕐᑎᓗᒋᑦ;
 y ᐊᓯᖏᓐᓂᒃ ᑎᓕᔭᐅᒍᑎᒥᓂᒃ ᑲᒪᔨᒻᒪᕆᒻᒧᑦ 
ᐱᓇᓱᐊᖃᑦᑕᓗᓂ;

7.2 ᐃᓄᐃᑦ ᐱᒻᒪᕆᖁᑎᖏᓐᓂᒃ 
ᐱᓇᓱᐊᓲᖏᓐᓂᓗ ᐊᓪᓚᕕᒃ

ᐃᓄᐃᑦ ᐱᒻᒪᕆᖁᑎᖏᓐᓂᒃ ᐱᓇᓱᐊᓲᖏᓐᓂᓗ ᐊᓪᓚᕕᒃ 
ᐱᖓᓱᐃᓂᒃ ᐱᔭᑦᓴᖃᕐᕕᐅᓲᒍᕗᖅ: 1) ᖃᐅᔨᒪᔭᐅᑎᑦᓯᓂᕐᒥᒃ 
ᐃᓄᐃᑦ ᐱᒻᒪᕆᖁᑎᖏᓐᓂᒃ ᐱᓇᓱᐊᓲᖏᓐᓂᓗ 
ᐃᑉᐱᒋᔭᖃᕐᕕᐅᓱᓂᓗ ᐊᑑᑎᔭᐅᑦᓯᐊᒪᖔᑕ, 2) 
ᐃᒫᙰᓚᕕᐅᑦᓱᓂ ᓄᓇᓕᓕᒫᑦ ᑲᑎᒪᔩᑦ ᐊᓪᓚᕕᖁᑎᖏᑦᑕ 
ᐱᓇᓱᑦᑎᖏᓐᓂᒃ ᐊᒻᒪᓗ 3) ᑐᓴᐅᒪᖃᑎᒌᑦᑎᓯᕕᐅᑦᓱᓂ 
ᐋᓐᓂᐊᕖᓐᓂᒃ ᓄᓇᓕᒻᒦᑐᓂᓪᓗ. ᓄᓇᓕᓕᒫᑦ ᑲᑎᒪᔨᖏᓐᓂᒃ 
ᐃᑉᐱᒋᔭᖃᕐᑎᓯᐊᕐᓱᒋᑦ ᓲᓱᒋᔭᐅᒋᐊᖃᕐᓂᖏᓐᓂᒃ 
ᐊᑐᕐᑕᐅᓂᖏᑦᑕ ᐃᓄᐃᑦ ᐱᒻᒪᕆᖁᑎᒋᑦ ᐱᓇᓱᐊᓲᖏᓪᓗ.

ᑕᕝᕙᓂ ᐱᓇᓱᕝᕕᒥ ᐱᓇᓱᐊᕐᑕᐅᓲᑦ:
 y ᐃᑉᐱᒋᔭᖃᕐᓂᖅ ᐃᑲᔪᕐᓯᒪᔭᐅᑦᓯᐊᒪᖔᑕ 
ᓄᓇᓕᓐᓂ ᐱᒍᑦᔨᕖᑦ;
 y ᐸᕐᓀᓂᖅ ᐃᓂᓪᓚᖓᐅᓯᓕᐅᖃᑕᐅᓂᕐᓗ 
ᐃᕐᓂᓱᑦᓰᔨᖃᕐᓂᒥᒃ ᓄᓇᕕᒻᒥ;
 y ᐊᑕᐅᑦᓯᑰᕐᑎᓯᓂᖅ ᐱᓇᓱᐊᕐᑕᐅᔪᓂᒃ 
ᐃᓕᓴᕆᐊᕐᑎᑕᐅᖃᑦᑕᓯᒪᔪᓕᕆᔪᓄᑦ;
 y ᐃᑉᐱᒋᔭᖃᕐᓂᖅ ᑲᒪᖃᑦᑕᒪᖔᑕ ᓄᓇᓕᒻᒥ 
ᐱᓇᓱᑦᑏᑦ ᑭᖕᖒᒪᒋᔭᐅᓕᕈᑎᒃ;
 y ᐊᑕᐅᑦᓯᑰᕐᑎᓯᓂᖅ ᐱᓇᓱᐊᕐᑕᐅᔪᓂᒃ 
ᓯᕗᓂᑦᓴᖃᑦᓯᐊᕆᐊᖃᕐᓂᒧᑦ ᐱᓇᓱᐊᕐᑕᐅᔪᑦᓴᑎᒍᑦ;
 y ᐅᓐᓂᑑᑎᖃᖃᑦᑕᓂᖅ ᑲᒪᔨᒻᒪᕆᒻᒧᑦ ᑮᓇᐅᔭᓂᒃ 
ᐊᒡᒍᑕᐅᓲᓂᒃ ᓄᓇᓕᓐᓂ ᐱᒍᑦᔨᕕᓐᓄᑦ 
ᐊᐅᓚᑕᐅᕕᒋᒋᐊᓕᖏᓐᓂ;
 y ᒪᓂᔨᖃᑦᑕᓂᖅ ᐱᓇᓱᒍᓯᕐᓂᖅ ᐃᓄᐃᑦ 
ᐱᕐᖁᓯᑐᖃᕐᒥᒍᑦ ᐃᑲᔪᕐᑎᐅᒍᓐᓇᓂᖏᓐᓂᒃ;
 y ᐃᑲᔪᕐᓯᒪᓂᖅ ᓄᓇᓕᓕᒫᑦ 
ᑲᑎᒪᔨᖏᑦᑕ ᐱᓇᓱᕝᕕᖁᑎᖏᓐᓂᒃ 
ᐃᓚᐅᑎᑕᐅᑦᓯᐊᖃᑦᑕᓚᖓᑎᓪᓗᒋᑦ 
ᐃᓄᐃᑦ ᐱᒻᒪᕆᖁᑎᖏᑦ ᐱᓇᓱᐊᓲᖏᓪᓗ 
ᐱᓇᓱᐊᕐᑕᐅᔪᓄᑦ;
 y ᐱᓇᓱᒍᑎᑦᓴᓕᐅᖃᑕᐅᓂᖅ 
ᐱᕙᓪᓕᐊᔭᐅᒍᑎᑦᓴᖏᓐᓂᒃ ᐃᓄᓐᓂᒃ 
ᐱᓇᓱᑦᑎᑖᕐᐸᓕᐊᒋᐊᖃᕐᓂᐅᑉ;
 y ᐃᑲᔪᖃᑦᑕᓂᖅ ᑲᒪᔨᒻᒪᕆᒻᒥᒃ 
ᖃᐅᔨᒪᔭᐅᑎᑦᓯᓕᕐᐸᑦ ᐃᓄᐃᑦ 
ᐱᒻᒪᕆᖁᑎᖏᓐᓂᒃ ᐱᓇᓱᐊᓲᖏᓐᓂᓗ;

 y ᐃᑉᐱᒋᔭᖃᕐᓂᖅ ᐊᑐᕐᑕᐅᒪᖔᑕ ᓄᓇᕕᒻᒥ ᐱᓇᓱᐊᕐᑕᐅᒋᐊᓖᑦ ᑲᔪᓯᑎᑕᐅᒋᐊᖃᕐᓂᖓᓄᑦ ᐃᓄᒻᒪᕆᓐᓂᒃ 
ᐊᑐᕐᓂᓗᑦᑕᐅᑌᓕᑎᑦᒍᑎᑦᓭᑦ;
 y ᐃᓚᐅᖃᑕᐅᓂᖅ ᐱᓇᓱᐊᕐᑕᐅᓂᖓᓄᑦ ᐃᓄᐃᑦ ᐱᕐᖁᓯᑐᖃᖓᑎᒍᑦ ᑎᒍᐊᕈᓯᐅᑉ;
 y ᐃᓚᐅᖃᑕᐅᓂᖅ ᐱᓇᓱᐊᕐᑕᐅᔪᓄᑦ ᑮᓇᐅᔭᓕᕆᒍᑦᔭᐅᒍᑎᓅᓕᖓᔪᓄᑦ.

ᐃᓚᒋᐊᕈᑎ 3: ᐃᓄᐃᑦ ᐃᓪᓕᕆᔭᖏᓐᓂᒃ ᐱᓇᓱᐊᓲᖏᓐᓂᓗ ᐊᓪᓚᕕᐅᑉ ᐃᓂᓪᓚᖓᐅᓯᖓ

8. ᓇᐅᓕᒫᓂᒃ ᐃᓗᓯᓕᕆᓂᕐᒧᑦ ᐱᓇᓱᕝᕕᒃ

ᒪᓕᑦᓱᒍ ᐱᖁᔭᖅ ᐱᑦᔪᑎᓕᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ (ᐅᖃᐅᓯᕐᑕᖏᓐᓂ 373ᒥ 
ᐊᒻᒪᓗ 90ᒥ) ᐊᒻᒪᓗ ᓇᐅᓕᒫᓂᒃ ᐃᓗᓯᓕᕆᓂᕐᒧᑦ 
ᐱᖁᔭᖅ ᒪᓕᑦᓱᒍ (chapter S-2.2), ᑐᑭᒧᐊᑦᑎᓯᔨ 
ᓇᐅᓕᒫᓂᒃ ᐃᓗᓯᓕᕆᓂᕐᒥᒃ ᐊᑕᐅᑦᓯᑰᕐᑎᓯᓲᖅ 
ᐱᒍᑦᔨᐅᑎᓂᒃ ᐊᑐᕐᑕᐅᓂᖏᓐᓂᓗ ᐃᑲᔪᕈᑎᑦᓭᑦ 
ᑲᔪᓯᑎᑕᐅᒋᐊᖃᕐᓂᖏᓐᓄᑦ ᓄᓇᓕᓕᒫᓂ ᐸᕐᓀᑕᐅᔪᑦ 
ᓇᐅᓕᒫᓂᒃ ᐃᓗᓯᓕᕆᓂᑎᒍᑦ. ᑐᑭᒧᐊᑦᑎᓯᔨ 
ᑲᒪᒋᔭᑦᓴᓕᒃ ᓄᓇᕕᒻᒥ ᓇᐅᓕᒫᓂᒃ-ᐃᓗᓯᓕᕆᓂᑎᒍᑦ 
ᐱᒍᑦᔨᐅᑎᓂᒃ-ᐃᑲᔪᕈᑎᑦᓴᓂᒃ. ᐱᒍᑦᔨᐅᑏᑦ ᑖᒃᑯᐊ 
ᐃᓚᖃᕐᑎᓗᒋᑦ ᐱᒍᑦᔨᐅᑎᓂᒃ ᐃᑉᐱᒋᔭᖃᕐᓂᒨᓕᖓᔪᓂᒃ 
ᐊᒻᒪᓗ ᐃᑉᐱᒋᔭᐅᒍᑎᖏᓐᓂᒃ ᓄᓇᕕᒻᒥᐅᑦ 
ᖃᓄᐃᖕᖏᓯᐊᕆᐊᖃᕐᓂᖏᑦᑕ ᖃᐅᔨᒪᔭᐅᒍᑎᑦᓴᖏᑦᑕᓗ:

 y ᐊᑕᐅᓯᐅᓕᖓᑎᑕᐅᓂᖏᑦ ᐱᒍᑦᔨᐅᑏᑦ ᐱᐊᕋᑦᓴᓕᓐᓂᒃ 
ᐱᐊᕋᕐᑖᖃᒻᒥᓂᓪᓗ ᐊᒻᒪᓗ ᐱᐊᕋᕐᓂᒃ (ᐃᓚᒌᓪᓗᑕ);
 y ᐃᑯᓪᓚᑎᑦᓯᒐᓱᐊᕐᓂᒧᑦ ᐱᒍᑦᔨᐅᑏᑦ ᐱᓇᓱᒍᓰᓪᓗ 
ᖃᓄᐃᖕᖏᓯᐊᕐᕕᐅᔪᓂᒃ ᐃᓕᓴᕐᕕᖃᕐᓂᒨᓕᖓᔪᑦ 
ᐱᓇᓱᑦᑕᐅᓂᖓᒍᑦ;
 y ᐃ ᓱ ᒪ ᒃ ᑯ ᑦ - ᖃ ᓄ ᐃ ᖕᖏ ᓯ ᐊ ᕆ ᐊ ᖃ ᕐ ᓂ ᒥ ᒃ 
ᖃᐅᔨᒪᔭᐅᑎᑦᓯᒍᑏᑦ ᐊᒻᒪᓗ ᐃᓅᓯᕐᒥᒃ 
ᑭᐱᓯᑐᐃᓐᓇᑌᓕᒪᒍᑎᑦᓭᑦ;
 y ᐊᑯᓃᕐᑐᒥᒃ ᐋᓐᓂᐊᓕᓐᓂᒃ ᐱᒍᑦᔨᐅᑏᑦ 
ᐃᑯᓪᓚᑎᑦᓯᒐᓱᐊᕈᑎᑦᓭ, ᐃᓚᐅᒻᒥᑎᓪᓗᒋᑦ ᑐᐹᑭᒥᒃ 
ᓄᕐᖃᕋᓱᐊᕐᓂᒧᑦ ᐱᒍᑦᔨᐅᑏᑦ;
 y ᐋᖓᔮᓐᓇᑐᓂᒃ ᐃᒥᐊᓗᒻᒥᓗ ᐅᐃᕆᓯᒪᔪᓂᒃ-
ᐃᑯᓪᓚᑎᑦᓯᒐᓱᐊᕐᓂᒧᓪᓗ ᐱᒍᑦᔨᐅᑏᑦ;
 y ᐃᑯ ᓪᓚᑎ ᑦ ᓯ ᒐ ᓱ ᐊ ᕐ ᓂ ᒧ ᑦ  ᐱ ᒍ ᑦ ᔨ ᐅᑏ ᑦ 
ᐃᓄᒻᒪᕆᓐᓅᓕᖓᔪᑦ;
 y ᐱᒍᑦᔨᐅᑏᑦ ᖃᐅᔨᒪᑎᑦᓯᓂᕐᓅᓕᖓᔪᑦ 
ᖃᓄᐃᖕᖏᓯᐊᕐᑐᒥᒃ ᐃᓅᓯᖃᕆᐊᖃᕐᓂᒥᒃ, 
ᐃᓚᐅᒻᒥᑎᓪᓗᒍ ᑭᒍᑎᖃᑦᓯᐊᕆᐊᖃᕐᓂᒧᑦ 
ᐱᒍᑦᔨᐅᑏᑦ;
 y ᐃᑯᓪᓚᑎᑦᓯᒐᓱᐊᕈᑎᑦᓭᑦ ᐱᓗᑲᐅᑎᓂᕐᒥᒃ ᐊᒻᒪᓗ 

ᐃᑦᓯᒎᓐᓂᓗᑦᑕᐅᓂᕐᒥᒃ;
 y ᐃ ᑲ ᔪ ᕐ ᓯ ᒪ ᓂ ᕐ ᒧ ᑦ  ᐱ ᒍ ᑦ ᔨ ᐅ ᑏ ᑦ 
ᖃᓄᐃᖕᖏᓯᐊᕐᓂᓕᕆᕕᑎᒍᑦ ᐱᓇᓱᐊᕐᑕᐅᔪᓂᒃ 
ᓄᐃᑦᓯᓂᕐᓗ ᖃᓄᐃᖕᖏᓯᐊᕐᕕᐅᒍᓐᓇᑐᓂᒃ, 
ᐃᓚᐅᒻᒥᑎᓪᓗᒋᑦ ᐃᑲᔪᕐᓯᒪᓂᖅ ᓄᓇᓕᓐᓂ 
ᐱᕙᓪᓕᐊᑎᑕᐅᔪᑦ ᓂᕿᑦᓴᖃᑦᓯᐊᕆᐊᖃᕐᓂᓗ;
 y ᐊᑕᐅᓯᐅᓕᖓᔪᑦ ᐱᒍᑦᔨᐅᑏᑦ ᐃᑯᓪᓚᑎᑦᓯᒐᓱᐊᕐᓂᒧᑦ 
ᖃᐅᔨᓴᕐᓂᒧᓪᓗ ᐁᑉᐸᕇᓐᓂᑯᑦ ᐊᐅᒃᑯᓗ 
ᐁᑦᑐᑑᑕᐅᓲᓂᒃ ᐋᓐᓂᐊᖃᕐᑐᖃᕐᒪᖔᑦ;
 y ᓴᐳᒻᒥᓯᐊᕐᓂᒧᑦ ᐱᒍᑦᔨᐅᑏᑦ ᖃᓄᐃᑦᑐᖃᕐᓂᐸᑦ 
ᓇᐅᑐᐃᓐᓇᓂᒃ (ᑲᔪᓯᔪᒥᒃ ᐃᑉᐱᒋᔭᖃᕐᓂᖅ, 
ᖃᐅᔨᓴᕐᓃᑦ, ᐊᑦᑕᓇᕐᓯᓂᐅᔭᕐᑐᓂᖅ ᐊᐅᓚᑦᓯᓂᖅ;)
 y ᐱᒍᑦᔨᐅᑏᑦ ᐱᓇᓱᕝᕕᒥ ᖃᓄᐃᖕᖏᓯᐊᕆᐊᖃᕐᓂᒥᒃ 
ᐊᑦᑕᓀᑦᑐᒦᒋᐊᖃᕐᓂᒥᓪᓗ;
 y ᐊᕙᑎᐅᑉ-ᖃᓄᐃᖕᖏᓯᐊᕆᐊᖃᕐᓂᖓᓄᑦ ᐱᒍᑦᔨᐅᑏᑦ;
 y ᖃᐅᔨᒪᔪ ᒻᒪᕆᓐᓄᑦ ᐃᑲᔪᕈᓐᓇᑐᓄᓪᓗ 
ᐱᒍᑦᔭᐅᒍᑎᖏᑦ ᑲᒪᒋᐊᖕᖓᖄᕆᐊᖃᓲᑦ 
ᐱᓇᓱᐊᕐᑕᖏᑦᑕ.

ᑐᑭᒧᐊᑦᑎᓯᔨ ᐃᑉᐱᒋᔭᖃᓲᖅ ᐱᕙᓪᓕᐊᔭᐅᓂᖏᓐᓂᒃ 
ᑲᔪᓯᑎᑕᐅᓂᖏᓐᓂᓗ ᓄᓇᓕᓐᓂ ᓇᐅᓕᒫᓂᒃ 
ᐃᓗᓯᓕᕆᓂᑎᒍᑦ ᐱᓇᓱᐊᕐᑕᐅᔪᑦ ᐋᓐᓂᐊᕖᓐᓂ ᑕᒣᓐᓂ. 
ᓄᓇᓕᓕᒫᓂ ᐱᓇᓱᐊᕐᑕᐅᔪᑦ ᓇᐅᓕᒫᓂ ᐃᓗᓯᓕᕆᓂᑎᒍᑦ 
ᐱᒻᒥᑎᓪᓗᒋᑦ ᒪᓕᑦᓱᒍᓗ ᐱᖁᔭᖅ ᐱᑦᔪᑎᓕᒃ ᓇᐅᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ, ᑲᒪᒋᔭᑦᓴᖃᕐᒥᔪᖅ 
ᖃᓄᐃᓕᒋᐊᕈᑎᑦᓴᓂᒃ ᖃᓄᐃᖕᖏᓯᐊᕆᐊᖃᕐᓂᖅ 
ᑲᑉᐱᐊᓇᕐᓯᓂᕐᐸᑦ. ᓄᓇᓕᓕᒫᑦ ᑲᑎᒪᔨᖏᑎᒍᑦ, 
ᑐᑭᒧᐊᑦᑎᓯᔨ ᐱᕙᓪᓕᐊᑎᑦᓯᖃᑕᐅᓲᖅ ᐊᑐᕐᑕᐅᑎᑦᓯᓱᓂᓗ 
ᓄᓇᓕᓕᒫᓂ ᐊᕐᕌᒍᓄᑦ ᐊᒥᓱᓄᑦ ᐸᕐᓀᑕᐅᔪᓂᒃ 
ᑮᓇᐅᔭᓕᕆᒍᑦᔭᐅᒍᑎᓂᓪᓗ.

ᐃᓚᒋᐊᕈᑎ 4: ᓇᐅᓕᒫᓂᒃ ᐃᓗᓯᓕᕆᓂᕐᒧᑦ ᐊᓪᓚᕕᐅᑉ 
ᐃᓂᓪᓚᖓᐅᓯᖓ

9. ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒃ

ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥ ᐱᒍᑦᔨᐅᑎᓕᕆᕙᓪᓗᓲᑦ ᓇᐅᓕᒫᓂᒃ. ᑕᒪᓐᓇ ᐱᑦᔪᑕᐅᑎᓪᓗᒍ, 
ᐱᕙᓪᓕᐊᑎᑦᓯᒍᑎᑦᓴᓕᕆᓲᑦ, ᐃᓂᓪᓚᑎᕆᑦᓱᑎᒃ, ᐊᑕᐅᑦᓯᑰᕐᑎᓯᑦᓱᑎᒃ ᖃᐅᔨᓴᖃᑦᑕᓱᑎᓪᓗ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᓄᓇᕕᒻᒥ, ᑌᒣᒻᒪᑦ ᐊᑐᕐᑏᑦ ᐃᑲᔪᕐᑕᐅᒍᑎᓕᒫᖏᓐᓂᒃ ᓄᐃᑕᐅᓯᒪᔪᓂᒃ ᑯᐯᒃᒥ 
ᐃᓗᓯᓕᕆᓂᕐᒧᑦ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓄᑦ, ᐃᓚᐅᒻᒥᑎᓪᓗᒍ ᐋᓐᓂᐊᓯᐅᕐᓂᓕᕆᓂᖅ.

ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥ ᐱᓇᓱᐊᕐᑕᐅᓲᑦ:
 y ᓇᓗᓀᕐᓯᓂᖅ ᕿᒥᕐᕈᓯᐊᕐᓂᓗ ᓄᓇᕕᒻᒥᐅᑦ ᐱᒍᑦᔭᐅᒋᐊᖃᕐᓂᒧᑦ ᑭᖕᖒᒪᒋᔭᖏᓐᓂᒃ; 
 y ᐱᓇᓱᐊᕐᑕᐅᔪᑦᓴᓕᐅᕐᓂᖅ ᐱᒍᑦᔨᐅᑎᑦᓴᓕᐅᕐᓂᓗ ᓄᓇᕕᒻᒥᐅᓄᑦ ᑭᖕᖒᒪᒋᔭᐅᔪᓂᒃ ᐊᒻᒪᓗ 
ᐃᑉᐱᒋᔭᖃᑦᓯᐊᓂᖅ ᐊᑐᐃᓐᓇᕆᔭᐅᒋᐊᖃᕐᓂᖏᓐᓂᒃ ᐱᒍᑦᔨᐅᑏᑦ ᐱᓇᓱᐊᕐᑕᐅᔪᓕᒫᑎᒍᑦ ᐊᑐᕐᑎᓅᓕᖓᔪᑦ;
 y ᐱᓇᓱᖃᑎᙯᓐᓇᓂᖅ ᐋᓐᓂᐊᕖᓐᓂᒃ ᐊᒻᒪᓗ ᓄᓇᓕᓐᓂ ᓄᓇᓕᓕᒫᓂᓪᓗ ᐱᒍᑦᔨᕕᓐᓂᒃ ᑲᔪᓯᑎᑦᓯᓂᒃᑯᑦ 
ᐱᒍᑦᔨᐅᑏᑦ ᐱᓇᓱᐊᕐᑕᐅᓂᖏᓐᓂᒃ;
 y ᐃᑉᐱᒋᔭᖃᕐᓂᖅ ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᑕᐅᒋᐊᖃᕐᓂᖏᓐᓂᒃ 
ᖃᐅᔨᓴᕐᑕᐅᒋᐊᖃᕐᓂᖏᓐᓂᓗ ᐱᒍᑦᔨᐅᑏᑦ ᐱᓇᓱᐊᕐᑕᐅᓂᖏᑦᑕ; 
 y ᖃᐅᔨᒪᔭᐅᑎᑦᓯᓂᖅ ᖃᓄᐃᓘᕈᓯᕐᓂᒃ ᐊᑐᐃᓐᓇᖃᕐᓂᓂᓪᓗ ᐱᒍᑦᔨᐅᑎᓂᒃ ᓄᓇᕕᒻᒥᐅᓂᒃ;
 y ᐱᒍᑦᔨᖃᑎᖃᖃᑦᑕᓂᖅ ᓄᓇᓕᒻᒥ ᐱᒍᑦᔨᕕᓐᓂᒃ, ᐃᓚᒌᓄᑦ ᐃᑲᔪᕐᑕᐅᕕᓐᓂᒃ ᐊᒻᒪᓗ 
ᐃᑲᔪᕐᑕᐅᒋᐊᓪᓚᕕᑦᓴᓂᒃ; 
 y ᐸᕐᓀᓯᒪᓂᖅ ᐊᑕᐅᑦᓯᑰᕐᑎᓯᓂᕐᓗ ᐋᓐᓂᐊᔫᑉ (ᐊᕐᖁᓇᕐᑑᑉ) ᐋᓐᓂᐊᕕᒻᒨᑕᐅᓚᐅᕋᓂ ᐱᒍᑦᔭᐅᒍᑎᑦᓴᖏᓐᓂᒃ;
 y ᐸᕐᓀᕈᑎᓕᐅᕐᓂᖅ ᐱᓇᓱᑦᑎᑖᕈᑎᑦᓴᓂᒃ ᐋᓐᓂᐊᓯᐅᕐᑎᒪᕆᓐᓂᒃ ᒪᓂᓗᒋᓪᓗ;
 y ᐱᓇᓱᐊᖃᑕᐅᓂᖅ ᓄᓇᓕᓕᒫᓂ ᐱᓇᓱᕝᕕᒥ ᐃᓘᓐᓈᒍᑦ ᐋᓐᓂᐊᓯᐅᕐᓂᓕᕆᓂᕐᒨᓕᖓᔪᓂᒃ;
 y ᓴᓇᕐᕈᑎᑦᓴᓕᐅᕐᓂᖅ ᐱᐅᓯᒋᐊᕐᑎᓯᒍᑎᑦᓴᓂᒃ ᐊᑐᕐᑕᐅᓂᖏᓐᓂᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᐅᑏᑦ;
 y ᑲᑎᕐᓱᐃᖃᑕᐅᓂᖅ ᑐᑭᓯᒪᐅᑎᑦᓴᓂᒃ ᐊᓪᓚᖁᑎᓕᐅᕐᓂᓗ ᐊᑐᕐᑕᐅᒍᓯᖏᓐᓂᒃ ᐱᒍᑦᔨᐅᑏᑦ ᓄᓇᕕᐅᑉ ᓯᓚᑖᓂ;
 y ᓯᕗᓕᕐᓂᖅ ᐊᑕᐅᑦᓯᑰᕐᑎᓯᓂᕐᓗ ᑎᓕᔭᐅᒪᐅᑎᖏᓐᓂᒃ ᑲᑎᒪᔩᑦ (RACYS);
 y ᐃᑉᐱᒋᔭᖃᕐᓂᖅ ᓄᐃᑕᐅᑦᓯᐊᒪᖔᑕ ᓄᑕᐅᓯᓕᕐᑕᐅᒪᖔᑕᓗ ᐱᒍᑦᔨᐅᑏᑦ ᐸᕐᓀᑕᐅᓂᖏᑦ;
 y ᐃᓂᓪᓓᖃᑕᐅᓂᖅ ᐊᕐᕌᒍᓄᑦ ᐊᒥᓱᓄᑦ ᓄᓇᓕᓕᒫᓂ ᐸᕐᓀᕈᑎᓂᒃ;
 y ᐱᓇᓱᖃᑎᖃᕐᓂᐊᓗᑎᒃ ᐱᕙᓪᓕᐊᔭᐅᒋᐊᓕᓐᓂᒃ ᐊᑕᐅᓯᐅᓕᖓᔪᒥᒃ ᐱᓇᓱᐊᕐᑕᐅᔪᑦᓴᓂᒃ ᐊᒻᒪᓗ ᑲᒪᒍᓯᕐᓂᒃ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᑎᒍᑦ.
 y ᐃᓚᐅᖃᑕᐅᓂᖅ ᓄᓇᓕᓕᒫᓂ ᑲᑎᒪᔨᓄᑦ ᐱᓇᓱᐊᕐᑕᐅᔪᓄᑦ ᑮᓇᐅᔭᓕᕆᒍᑦᔭᐅᒍᑎᓅᓕᖓᔪᓄᑦ.

ᐃᓚᒋᐊᕈᑎ 5: ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᐅᑉ ᐃᓂᓪᓚᖓᐅᓯᖓ

10. ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑎᓅᓕᖓᔪᓄᑦ ᐊᓪᓚᕕᒃ

ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑎᓅᓕᖓᔪᓂᒃ ᐱᓇᓱᕝᕕᒃ ᐱᓇᓱᐊᕐᕕᐅᓲᒍᕗᖅ ᐊᑐᐃᓐᓇᖃᕐᑎᓯᓂᕐᒥᒃ ᐱᒍᑦᔨᐅᑎᓂᒃ 
ᓄᓇᕕᒥᐅᓂᒃ ᐊᐅᓚᑦᓯᓂᕐᒥᒍᑦ ᐃᒻᒪᖃᐅᑎᑦᓴᓖᑦ/ᐃᒻᒪᖃᐅᑎᑦᓴᖃᖕᖏᑐᓪᓗ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑦᓴᖏᓐᓂᒃ. 
ᐱᒍᑦᔨᐅᑎᑎᒍᑦ, ᓄᓇᕕᒻᒥᐅᑦ ᐊᑐᕐᑏᑦ ᓄᓇᕕᒻᒥ ᐱᒍᑦᔨᐅᑎᐅᒍᓐᓇᖏᑦᑐᓂᒃ ᐱᒍᑦᔭᐅᒍᓐᓇᑎᑕᐅᓲᒍᕗᑦ. ᐊᒻᒪᓗ 
ᐱᒍᑦᔨᐅᑎᑎᒍᑦ ᐊᑐᐃᓐᓇᐅᑎᑕᐅᓲᒍᕗᑦ ᐃᒻᒪᖃᐅᑎᑦᓴᖃᖕᖏᑐᑦ ᐱᕙᓪᓕᖁᑎᑦᓴᖏᑦ, ᐅᖃᐅᓯᕐᑕᖏᓐᓃᒪᑕ ᔦᒥᓯ ᐯᒥ 
ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᐅᑉ. ᑕᒪᓐᓇ ᐱᑦᔪᑎᐅᑎᓪᓗᒍ, ᐊᐅᓚᑦᓯᓲᒍᕗᑦ ᑮᓇᐅᔭᓂᒃ ᐱᒍᑦᔨᐅᑎᑦᓴᓅᓕᖓᔪᓂᒃ.

ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑎᓅᓕᖓᔪᓂᒃ ᐱᓇᓱᕝᕕᒥ ᐱᓇᓱᐊᕐᑕᐅᓲᑦ:
 y ᓄᐃᑦᓯᓂᖅ ᐊᐅᓚᑦᓯᓂᕐᓗ ᒪᓕᒐᖏᓐᓂᒃ ᐃᒻᒪᖃᐅᑎᑦᓴᓖᑦ/ᐃᒻᒪᖃᐅᑎᑦᓴᖃᖕᖏᑐᓪᓗ ᐋᓐᓂᐊᓯᐅᕐᑕᐅᓂᕐᒧᑦ 
ᐱᕙᓪᓕᖁᑎᑦᓴᖃᕐᓂᒧᑦ ᐱᓇᓱᑦᑕᐅᔪᑦ;
 y ᐃᑉᐱᒋᔭᖃᕐᓂᖅ, ᐊᐅᓚᑦᓯᓂᖅ, ᑮᓇᐅᔭᓕᕆᒍᑦᔭᐅᑎᑦᓯᓂᖅ ᐊᒻᒪᓗ ᐃᑉᐱᒋᔭᖃᕐᓂᖅ ᐃᒻᒪᖃᐅᑎᑦᓴᓖᑦ/
ᐃᒻᒪᖃᐅᑎᑦᓴᖃᖕᖏᑐᓪᓗ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑦᓴᖃᕐᓂᒧᑦ ᐱᓇᓱᑦᑕᐅᔪᓂᒃ;
 y ᐃᓚᐅᖃᑦᑕᓂᖅ ᐊᐅᓚᑦᓯᔨᖏᓐᓄᑦ ᐊᒻᒪᓗ ᐱᓇᓱᖃᑎᒌᑦᑐᖁᑎᖏᓐᓄᑦ ᐃᒻᒪᖃᐅᑎᑦᓴᓖᑦ/
ᐃᒻᒪᖃᐅᑎᑦᓴᖃᖕᖏᑐᓪᓗ ᐋᓐᓂᐊᓯᐅᕐᑕᐅᓂᕐᒧᑦ ᐱᕙᓪᓕᖁᑎᑦᓴᖃᕐᓂᒧᑦ ᐱᓇᓱᑦᑕᐅᔪᓂᒃ;
 y ᐊᑐᓕᕐᑎᓯᓂᖅ ᓄᓇᓕᓕᒫᓂ ᒪᓕᒐᕐᒥᒃ ᐊᑐᕐᑏᑦ ᐃᖏᕐᕋᐅᑎᖃᕐᑎᑕᐅᓂᖏᓐᓄᑦ;
 y ᐃᑉᐱᒋᔭᖃᕐᓂᖅ ᐅᓪᓕᕕᒃ ᐊᐅᓚᑕᐅᓂᖃᑦᓯᐊᒪᖔᑦ;
 y ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑕ ᐱᓇᓱᐊᕐᑕᐅᔪᑦ ᖃᐅᔨᒋᐊᕈᑎᑦᓴᓕᐅᖃᑦᑕᓂᖅ;
 y ᐋᓐᓂᐊᕖᓐᓂ ᐃᑲᔪᕐᓯᒪᓂᖅ ᐊᑐᓕᕐᑎᑕᐅᓂᖏᓐᓂᒃ ᐊᑐᐃᓐᓇᖃᕆᐊᖃᕐᓂᒨᓕᖓᔪᑦ ᒪᓕᒉᑦ;
 y ᓯᕗᓕᖃᑦᑕᓂᖅ ᐊᑕᐅᑦᓯᑰᕐᑎᓯᓂᕐᓗ ᓄᓇᓕᓕᒫᓂ ᑲᑎᒪᔨᐅᕕᓕᓐᓂᒃ ᓄᓇᕕᐅᑉ ᓯᓚᑖᓃᑦᑐᓂᒃ 
ᐱᒍᑦᔨᐅᑎᓅᓕᖓᔪᓂᒃ;
 y ᐊᓪᓚᖁᑎᓕᐅᕐᓂᖅ ᐊᑐᕐᑕᐅᒍᓯᖏᓐᓂᒃ ᐊᑭᖏᓐᓂᓗ ᐱᒍᑦᔨᐅᑏᑦ ᑭᒡᒐᑐᕐᑕᒥᓅᓕᖓᔪᑦ;
 y ᕿᒥᕐᕈᖃᑦᑕᓂᖅ ᐱᒍᑦᔨᐅᑏᑦ ᖃᓄᐃᓘᕐᑕᐅᒍᓯᖏᓐᓂᒃ ᐊᐅᓚᑕᐅᒍᓯᖏᓐᓂᓗ;
 y ᐃᑉᐱᒋᔭᖃᕐᓂᖅ ᑮᓇᐅᔭᓕᕆᒍᑦᔭᐅᒍᑎᓂᒃ ᐋᓐᓂᐊᕖᓐᓄᑦ;
 y ᐱᓇᓱᖃᑎᖃᕐᓂᖅ ᐊᓯᖏᓐᓂᒃ ᐱᓇᓱᕝᕕᐅᔪᓂᒃ, ᒪᓂᔨᖃᑦᑕᓂᖅ ᐸᕐᓀᑕᐅᔪᓂᒃ ᓄᓇᕕᒻᒧᑦ 
ᐅᑎᕐᑎᑕᐅᒐᓱᐊᕐᓂᖏᓐᓂᒃ ᐱᒍᑦᔨᐅᑏᑦ;
 y ᐃᓚᐅᖃᑦᑕᓂᖅ ᐊᕐᕌᒍᓄᑦ ᐊᒥᓱᓄᑦ ᐸᕐᓀᕈᑎᓄᑦ;
 y ᑭᒡᒐᑐᕐᓗᓂ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓂᒃ ᓄᓇᓕᓕᒫᓂ ᑲᑎᒪᔨᓄᑦ ᓄᓇᕕᐅᑉ ᓯᓚᑖᓃᑦᑐᓂᒃ 
ᐱᒍᑦᔨᐅᑎᓅᓕᖓᔪᓄᑦ; 
 y ᐃᒫᙰᖃᑦᑕᓗᓂ ᑲᒪᔨᒻᒪᕆᒻᒥᒃ ᐃᓱᒪᑦᓴᓯᐅᕈᑎᑦᓴᓂᒃ ᓄᑕᐅᓯᓕᕐᑕᐅᒋᐊᖃᕐᓂᖓᓄᑦ ᐊᖏᖃᑎᒌᒍᑎᐅᑉ 
ᐱᑦᔪᑎᓕᐅᑉ ᐱᒍᑦᔨᐅᑎᓂᒃ ᓄᓇᕕᐅᑉ ᓯᓚᑖᓃᑦᑐᓂᒃ.

ᐃᓚᒋᐊᕈᑎ 6: ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑎᓄᑦ ᐊᓪᓚᕕᐅᑉ ᐃᓂᓪᓚᖓᐅᓯᖓ

11. ᓄᓇᓕᓕᒫᓂ ᐱᓇᓱᑦᑎᑖᕐᐸᓕᐊᒋᐊᖃᕐᓂᒧᑦ ᐊᓪᓚᕕᒃ

ᓄᓇᓕᓕᒫᓂ ᐱᓇᓱᑦᑎᑖᕐᐸᓕᐊᒋᐊᖃᕐᓂᒧᑦ ᐊᓪᓚᕕᒻᒥ ᑲᒪᒋᔭᑦᓴᖃᕐᐳᑦ ᖃᓄᕐᑑᕈᑎᑦᓴᓂᒃ ᐅᓇᒻᒥᒋᔭᐅᑎᑦᓯᒍᑎᑦᓴᓂᓪᓗ 
ᐱᓇᓱᒐᕐᓂᒃ, ᐃᓕᒣᓐᓇᑎᑦᓯᒍᑎᑦᓴᓂᓪᓗ ᐱᓇᓱᑦᑎᓂᒃ ᐱᒋᐅᕐᓴᔭᐅᓂᖏᓐᓂᓗ ᐱᓇᓱᑦᑏᑦ ᐊᒻᒪᓗ ᐊᑐᐃᓐᓇᕈᕐᑎᕆᓂᕐᒥᒃ 
ᐃᓇᖏᕐᑎᐅᓚᖓᔪᓂᒃ ᐱᓇᓱᑦᑎᓂᒃ. ᑐᕌᒐᖃᕐᒥᓱᑎᒃ ᐱᓇᓱᓐᓂᒧᑦ ᒪᓕᒐᖏᓐᓂᒃ ᐃᓄᐃᑦ ᐱᓇᓱᑦᑏᑦ 
ᐃᓱᐊᕆᔭᐅᓂᕐᓴᐅᑎᑦᓯᒋᐊᕐᓂᒥᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑏᑦ ᐱᓇᓱᐊᖃᑎᒌᒍᑕᐅᕕᖏᓐᓂ ᐊᒻᒪᓗ 
ᓄᐃᑦᓯᓂᕐᒥᒃ ᐱᓇᓱᓐᓂᒧᑦ ᒪᓕᒐᕐᓂᒃ ᐃᓄᐃᑦ ᐱᓇᓱᑦᑏᑦ ᐃᓱᐊᕆᓂᕐᓴᕆᓂᐊᕐᑕᖏᓐᓂᒃ.

ᑕᕝᕙᓂ ᐊᓪᓚᕕᒻᒥ ᐱᓇᓱᐊᕐᑕᐅᓲᑦ:
 y ᐸᕐᓀᓂᖅ ᓄᓇᓕᓕᒫᓂ ᐱᓇᓱᖃᑎᒌᑦᑐᓴᓂᒃ ᒪᓕᓪᓗᒋᑦ ᓯᕗᓂᕐᒥᒃ ᑭᖕᖒᒪᓇᓛᕐᑐᑦ;
 y ᐃᑉᐱᒋᔭᖃᕐᓂᖅ ᓄᓇᓕᓕᒫᓂ ᐊᑕᐅᑦᓯᑰᕐᑎᑕᐅᓂᖏᓐᓂᒃ ᐱᓇᓱᑦᑎᓴᕐᓯᐅᓂᕐᒧᑦ ᐸᕐᓀᑕᐅᓯᒪᔪᑦ ᐋᓐᓂᐊᕖᒃ 
ᐱᓇᓱᖃᑎᒋᓗᒋᑦ ᐃᑲᔪᕐᓯᒪᓗᒋᓪᓗ;
 y ᐃᓚᐅᖃᑦᑕᓂᖅ ᐊᕐᕌᒍᓄᑦ ᐊᒥᓱᓄᑦ ᐸᕐᓀᕈᑏᑦ ᐊᑐᓕᕐᑎᑕᐅᓂᖏᓐᓄᑦ ᓄᐃᑕᐅᕙᓪᓕᐊᓂᖏᓐᓄᓗ;
 y ᓄᐃᑦᓯᓂᖅ ᐊᑐᓕᕐᑎᓯᓂᕐᓗ ᐅᓇᒻᒥᒋᔭᐅᑦᓯᐊᕈᑎᑦᓴᖏᓐᓂᒃ ᐱᓇᓱᒉᑦ ᐃᓕᒣᓐᓇᑎᑦᓯᒍᑎᑦᓴᓂᓪᓗ 
ᐱᓇᓱᒐᕐᓄᑦ ᓄᓇᕕᒻᒥ ᑭᖕᖒᒪᓇᕐᓂᖏᑦ ᒪᓕᓪᓗᒋᑦ;
 y ᖃᐅᔨᒪᔭᐅᑎᑦᓯᓂᖅ ᐱᓇᓱᒐᑦᓴᓂᒃ ᐱᓇᓱᒐᕆᔭᐅᒍᒪᒐᔭᕐᑐᓂᓪᓗ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 
ᐱᒍᑦᔨᕕᓐᓂ ᓄᓇᕕᒻᒥ ᐃᓕᓐᓂᐊᕕᓐᓃᑐᓄᑦ;
 y ᐸᕐᓀᓂᖅ, ᐊᑕᐅᑦᓯᑰᕐᑎᓯᓂᖅ ᖃᐅᔨᓴᖃᑦᑕᓂᕐᓗ ᐱᒋᐅᕐᓴᔭᐅᒍᑎᖏᓐᓂᒃ ᓄᓇᕕᒻᒥ ᐱᓇᓱᑦᑏᑦ;
 y ᐸᕐᓀᕈᑎᑦᓴᓕᐅᕐᓂᖅ ᐊᑐᓕᕐᑎᓯᓂᕐᓗ ᐱᓇᓱᑦᑎᑖᕈᑎᑦᓴᓂᒃ, ᐱᒋᐅᕐᓴᑎᑦᓯᒍᑎᑦᓴᓂᒃ ᐱᓇᓱᑦᑎᑖᖃᑦᑕᓂᕐᓂᓗ 
ᐃᓄᓐᓂᒃ;
 y ᒪᓂᔨᓂᖅ ᐱᕙᓪᓕᖁᑎᑦᓴᒋᐊᓪᓚᕆᒐᔭᕐᑕᖏᓐᓂᒃ ᓄᓇᓕᒻᒥ ᐱᓇᓱᑦᑎᑖᒍᓯᒪᔪᑦ ᐃᓄᐃᑦ;
 y ᓄᐃᑦᓯᓂᖅ ᐱᒋᐅᕐᓴᑎᑦᓯᒍᑎᑦᓴᓂᒃ ᐱᓇᓱᖃᑎᖃᕐᓗᓂ ᐃᓕᓐᓂᐊᕕᓐᓂᒃ;
 y ᓄᐃᑦᓯᓂᖅ ᐃᓇᖏᕐᑎᓴᓂᒃ ᐱᒋᐅᕐᓴᑎᑦᓯᖃᑦᑕᓂᕐᒥᒃ ᐅᓄᕐᓯᒋᐊᖁᓗᒋᑦ ᐃᓄᐃᑦ ᐊᐅᓚᑦᓯᔨᐅᓂᕐᒦᑐᑦ;
 y ᐃᑉᐱᒋᔭᖃᕐᓂᖅ ᑲᔪᓯᑎᑕᐅᒋᐊᖃᕐᓂᖓᓂᒃ ᐱᓇᓱᐊᕐᑕᐅᒋᐊᓖᑦ ᐊᑐᓕᕐᑎᓯᒍᑎᑦᓭᑦ 
ᐊᓪᓚᑕᐅᓯᒪᒋᐊᖕᖓᐅᑎᖓᓂᒃ ᐱᖁᔮᐱᐅᑉ 21;
 y ᓄᓇᓕᓕᒫᓂ ᐅᖄᕕᑦᓴᕆᔭᐅᓗᓂ ᑯᐯᒃᒥ ᐃᓗᓯᓕᕆᓂᕐᒥ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓄᑦ ᐱᓇᓱᑦᑎᓅᓕᖓᔪᑦ 
ᐱᓪᓗᒋᑦ;
 y ᐃᓚᐅᖃᑕᐅᓂᖅ ᓄᓇᓕᓕᒫᓂ ᑲᑎᒪᔨᓄᑦ ᐱᓇᓱᐊᕐᑕᐅᔪᓄᑦ ᑮᓇᐅᔭᓕᕆᒍᑦᔭᐅᒍᑎᓅᓕᖓᔪᓄᑦ.

ᐃᓚᒋᐊᕈᑎ 7: ᓄᓇᓕᓕᒫᓂ ᐱᓇᓱᑦᑎᑖᕐᐸᓕᐊᓂᕐᒧᑦ ᐊᓪᓚᕕᐅᑉ ᐃᓂᓪᓚᖓᐅᓯᖓ

12. ᐊᐅᓚᑦᓯᓂᕐᓂᒃ ᐱᒍᑦᔨᓂᕐᓄᑦ ᐊᓪᓚᕕᒃ

ᐊᐅᓚᑦᓯᓂᕐᓂᒃ ᐱᒍᑦᔨᓂᕐᓄᑦ ᐊᓪᓚᕕᒃ ᑮᓇᐅᔭᓕᕆᕕᓕᒃ, ᐱᓇᓱᑦᑐᓕᕆᕕᒃ ᐱᓇᓱᕝᕕᐅᑉ ᐱᓇᓱᑦᑎᖏᓐᓂᒃ, 
ᐱᖁᑎᒻᒪᕆᓕᕆᕕᒃ ᐱᐅᒃᑯᑎᓕᕆᕕᐅᑦᓱᓂᓗ, ᓯᖁᒥᓯᒪᔪᕐᓂᐊᕋᑦᓴᓕᕆᕕᐅᑦᓱᓂᓗ ᐃᖏᕐᕋᐅᑎᓕᕆᕕᐅᑦᓱᓂᓗ. 
ᐃᑲᔪᕐᓯᒪᓲᑦ ᓄᓇᓕᓕᒫᓂ ᑲᑎᒪᔩᑦ ᐱᓇᓱᕝᕕᖓᓃᑦᑐᓂᒃ ᐊᓪᓚᕕᓐᓂᒃ ᐊᓯᖏᓐᓂᒃ ᐱᓇᓱᑦᑎᖃᕐᓂᑯᑦ, ᑮᓇᐅᔭᓕᕆᓂᒃᑯᑦ, 
ᐱᐅᒃᑯᑎᓕᕆᓂᑎᒍᑦ ᐱᓪᓗᑯᒋᐊᓕᓕᕆᓂᑎᒍᑦ ᐊᒻᒪᓗ ᐊᐅᓚᑦᓯᓂᒃᑯᑦ ᑕᒪᒃᑯᓂᖓ. ᓄᓇᓕᓕᒫᑎᒍᑦ, ᐸᕐᓀᕕᐅᓲᖅ 
ᐊᐅᓚᑦᓯᕕᐅᓲᖅ ᓄᓇᓕᓕᒫᓂ ᑮᓇᐅᔭᓄᑦ ᑐᕌᒐᕐᓂᒃ, ᐱᖁᑎᒻᒪᕆᓐᓂᒃ ᐱᐅᒃᑯᑎᓂᓪᓗ ᐊᐅᓚᑕᐅᓂᖏᓐᓂᓗ 
ᑐᓴᐅᒪᖃᑦᑕᐅᑎᒍᑏᑦ.

ᑕᕝᕙᓂ ᐊᓪᓚᕕᒻᒥ ᐱᓇᓱᐊᕐᑕᐅᓲᑦ:

A — ᐊᓪᓚᕕᒻᒥ ᐱᓇᓱᑦᑐᓕᕆᓂᖅ
 y ᐊᐅᓚᑦᓯᓂᖅ ᓄᓇᓕᓕᒫᓂ ᑲᑎᒪᔩᑦ ᐱᓇᓱᑦᑐᓕᕆᕕᖓᓂᒃ;
 y ᐃᑲᔪᕐᓯᒪᓂᖅ ᐊᐅᓚᑦᓯᔨᓂᒃ ᐱᓇᓱᑦᑎᒥᓂᒃ ᐱᒋᐅᕐᓴᑎᑦᓯᑎᓪᓗᒋᑦ ᐃᓄᓐᓂ 
ᐱᓇᓱᑦᑎᑖᕐᐸᓕᐊᒋᐊᖃᕐᓂᖅ ᐱᓪᓗᒍ;
 y ᓄᐃᑦᓯᓂᖅ ᐅᓇᒻᒥᒋᔭᐅᑎᑦᓯᒍᑎᑦᓴᓂᒃ, ᐱᒋᐅᕐᓴᑎᑦᓯᒍᑎᑦᓴᓂᒃ ᐃᓕᒣᓐᓇᑎᑦᓯᒍᑎᑦᓴᓂᓪᓗ 
ᐱᓇᓱᑦᑎᖏᓐᓂᒃ ᓄᓇᓕᓕᒫᓂ ᑲᑎᒪᔩᑦ;
 y ᓄᐃᑦᓯᓂᖅ ᖃᐅᔨᓴᖃᑦᑕᓂᕐᓗ ᐊᓪᓚᕕᒻᒥ ᒪᓕᒐᕐᓂᒃ ᐱᓇᓱᑦᑐᓕᕆᕕᐅᑉ ᐊᐅᓚᑕᐅᓂᖓ ᐱᓪᓗᒍ;
 y ᐸᕐᓀᖃᑕᐅᓂᖅ ᐱᓇᓱᑦᑎᑖᕐᐸᓕᐊᒍᑎᑦᓴᓂᒃ;

B — ᑮᓇᐅᔭᓕᕆᓂᕐᓄᑦ
 y ᒪᓂᔨᓂᖅ ᓄᓇᓕᓕᒫᓂ ᑮᓇᐅᔭᓄᑦ ᑐᕌᒐᕐᓂᒃ ᐊᖏᕈᑕᐅᒋᐊᓕᓐᓂᒃ;
 y ᐊᒡᒍᑐᐃᓂᖅ ᐃᓘᓐᓈᒍᓪᓗ ᐃᑉᐱᒋᔭᖃᕐᓂᖅ ᐊᕐᕌᒍᑕᒫᑦ ᑮᓇᐅᔭᕐᓄᑦ ᑐᕌᒐᕐᓂᒃ;
 y ᐊᒡᒍᑐᐃᓂᖅ ᐊᕐᕌᒍᑕᒫᑦ ᑮᓇᐅᔭᕐᓄᑦ ᑐᕌᒐᕐᓂᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᓪᓚᕕᖏᓐᓄᑦ, ᑮᓇᐅᔭᓕᕆᐅᑎᕕᓂᕐᓂᒃ ᑐᓴᕐᑎᓯᒍᑎᓂᒃ ᐱᑎᑦᓴᐅᑎᒋᖃᑦᑕᓗᒋᑦ ᐃᑉᐱᒋᓗᒋᓪᓗ 
ᐊᐅᓚᑕᐅᓂᖃᑦᓯᐊᒪᖔᑕ;
 y ᒪᓂᔨᖃᑦᑕᓂᖅ ᐊᒡᒍᑕᐅᓯᒪᐅᑎᖏᓐᓂᒃ ᓄᓇᕕᒻᒥ ᑮᓇᐅᔦᑦ ᐊᒻᒪᓗ ᐱᖁᑎᒻᒪᕆᓐᓄᑦ-
ᓯᖁᒥᓯᒪᔪᕐᓂᐊᑕᐅᒋᐊᓕᓐᓄᑦ ᑮᓇᐅᔦᑦ;
 y ᐃᑉᐱᒋᔭᖃᕐᓂᖅ ᑮᓇᐅᔦᑦ ᕿᒥᕐᕈᔭᐅᒍᑎᕕᓂᖏᓐᓂᒃ, ᑭᖑᓂᖓᒍᓪᓗ ᖃᓄᐃᓕᖓᓕᕐᒪᖔᑕ 
ᖃᐅᔨᒋᐊᖃᑦᑕᓗᒋᑦ ᐊᒻᒪᓗ ᐊᐅᓚᑕᐅᓂᖃᑦᓯᐊᒪᖔᑕ ᓄᓇᓕᓕᒫᓂ ᑮᓇᐅᔦᑦ;
 y ᐃᑉᐱᒋᔭᖃᕐᓂᖅ ᑮᓇᐅᔦᑦ ᕿᒥᕐᕈᔭᐅᓯᒪᑦᓯᐊᒪᖔᑕ ᑭᖑᓂᖓᒍᓪᓗ ᖃᓄᐃᓕᖓᓕᕐᒪᖔᑕ 
ᖃᐅᔨᒋᐊᖃᑦᑕᓗᒋᑦ ᑮᓇᐅᔭᓄᑦ ᑐᕌᒉᑦ ᓄᓇᓕᓕᒫᓂᓪᓗ ᑲᑎᒪᔩᑦ ᑮᓇᐅᔭᖃᕐᑎᑕᐅᒍᑎᖏᑦ; 
 y ᐱᓇᓱᕝᕕᑕ ᓯᓚᑖᓂᑦ ᐱᓯᒪᔪᓄᑦ ᑕᒻᒪᓯᒪᔪᕐᓯᐅᑐᓄᑦ ᐃᓚᐅᖃᑦᑕᓂᖅ;

C — ᐱᖁᑎᒻᒪᕇᑦ
 y ᐸᕐᓀᕈᑎᑦᓴᓕᐅᕐᓂᖅ ᐱᖁᑎᒻᒪᕆᓐᓅᓕᖓᔪᓂᒃ ᓯᖁᒥᓯᒪᔪᕐᓂᐊᑕᐅᒍᑎᑦᓴᖏᓐᓂᓗ ᐱᖁᑎᒻᒪᕇᑦ, 
ᒪᓂᓗᒋᑦ ᑲᒪᔨᒻᒪᕆᒻᒧᑦ ᑲᑎᒪᔨᓄᓪᓗ ᐊᖏᕈᑕᐅᒋᐊᖃᕐᒪᑕ, ᐃᑉᐱᒋᓗᒋᓪᓗ ᑭᖑᓂᖓᒍᑦ 
ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᑕᐅᓯᐊᕐᒪᖔᑕ;
 y ᓄᐃᑦᓯᓗᑎᒃ ᐊᑕᐅᑦᓯᑰᕐᑎᓯᓗᑎᓪᓗ ᐊᑐᓕᕐᑎᑕᐅᒍᑎᑦᓴᖏᓐᓂᒃ ᓄᓇᓕᓕᒫᓂ ᐃᓪᓗᓕᕆᓂᕐᒧᒃ 
ᐸᕐᓀᕈᑏᑦ; 
 y ᐊᐅᓚᑦᓯᓗᑎᒃ ᓴᓇᓂᕐᓂᒃ ᐃᓪᓗᖁᑎᑦᓴᖏᓐᓂᒃ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 
ᐱᓇᓱᕝᕖᑦ; 
 y ᐃᑉᐱᒋᔭᖃᕐᓗᑎᒃ ᐸᕐᓀᑕᐅᒍᑎᑦᓴᖏᓐᓂᒃ, ᐃᑲᔪᕐᓯᔭᐅᒍᑎᑦᓴᖏᓐᓂᒃ ᐊᐅᓚᑕᐅᒍᑎᑦᓴᖏᓐᓂᓗ 
ᓄᓇᓕᓕᒫᓂ ᐋᓐᓂᐊᓯᐅᕆᒍᑎᑦᓭᑦ;
 y ᒪᓂᔨᓗᑎᒃ ᓄᓇᓕᓕᒫᓂ ᐸᕐᓀᑕᐅᔪᓂᒃ ᐱᐅᒃᑯᑎᑦᓴᓂᒃ ᕿᓄᒍᑎᓂᒃ ᓄᑕᐅᓯᓕᕐᑐᐃᒍᑎᑦᓴᓂᓪᓗ;

D — ᑐᓴᐅᒪᖃᑦᑕᐅᑎᓕᕆᕕᒃ (IT)
 y ᒪᓂᔨᓂᖅ ᓄᓇᓕᓕᒫᓂ ᐸᕐᓀᕈᑎᑦᓴᓂᒃ ᑐᓴᐅᒪᖃᑦᑕᐅᑎᒍᑎᑦᓴᓂᒃ;
 y ᐊᑕᐅᑦᓯᑰᕐᑎᓯᓂᖅ ᑲᔪᓯᑎᑕᐅᓂᕆᒋᐊᓕᖏᓐᓂᒃ ᑐᓴᐅᒪᖃᑦᑕᐅᑎᒍᑎᑦᓭᑦ ᐱᓇᓱᑦᑕᐅᓂᖏᑦᑕ ᓄᓇᕕᒻᒥ, 
ᒪᓕᓪᓗᒋᑦ ᑐᕐᖃᑕᕐᕕᑯᑦ ᑐᑭᒧᐊᒍᑎᑦᓴᓕᐊᕆᓯᒪᔭᖏᑦ;
 y ᐃᑉᐱᒋᔭᖃᕐᓂᖅ ᐸᕐᓀᑕᐅᓂᖏᓐᓂᒃ, ᐃᑲᔪᕐᓯᒪᔭᐅᒋᐊᖃᕐᓂᖏᓐᓂᒃ ᓄᐃᑕᐅᓂᖏᓐᓂᓗ 
ᐊᐅᓚᑕᐅᓂᖏᓐᓂᓗ ᓄᓇᓕᓕᒫᓂ ᑯᐯᒃᒥᐅᑦ ᐊᓪᓚᖁᑎᖏᓐᓂᒃ ᐋᓐᓂᐊᓯᐅᕐᑕᐅᓯᒪᓂᕐᒧᑦ 
ᓄᓇᕕᒻᒥᐅᓅᓕᖓᔪᓂᒃ;
 y ᐊᓪᓚᕕᒻᒥ ᐃᑲᔪᕐᓯᒪᓂᖅ ᑐᓴᐅᒪᖃᑦᑕᐅᑎᓕᕆᓂᕐᓂᒃ;

E — ᐊᐅᓚᑦᓯᓂᓕᕆᓂᖅ
 y ᓄᐃᑦᓯᖃᑕᐅᓂᖅ ᐊᕐᕌᒍᓄᑦ ᐊᒥᓱᓄᑦ ᐸᕐᓀᕈᑎᓂᒃ;
 y ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓂᒃ ᑐᓴᕐᑎᓯᒍᑎᑖᕐᑎᓯᓂᖅ ᑭᖑᓂᖓᒍᑦ 
ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᑎᕕᓂᕐᓂᒃ ᐃᓗᓯᓕᕆᕕᓐᓅᑕᐅᒋᐊᓕᓐᓂᒃ ᐱᒍᑦᔨᕕᒻᒥᓂ;
 y ᐃᑲᔪᕐᓯᒪᓂᖅ ᓯᕗᓕᕐᓂᓗ ᐱᓇᓱᐊᕐᑕᖏᓐᓂᒃ ᑕᒻᒪᓯᒪᔪᕐᓯᐅᑕᐅᓯᒪᔪᓂᒃ ᕿᒥᕐᕈᔩᑦ;
 y ᐃᑉᐱᒋᔭᖃᕐᓂᖅ ᓄᓇᓕᓕᒫᓂ ᑲᑎᒪᔩᑦ ᐃᓪᓗᖁᑎᖏᑦᑕ ᐱᐅᒃᑯᑎᖏᑦᑕᓗ 
ᓯᖁᒥᓯᒪᔪᕐᓂᐊᑕᐅᒋᐊᖃᕐᓂᖏᓐᓂᒃ;
 y ᑐᓴᐅᒪᖃᑎᖃᖏᓐᓇᓂᖅ ᐋᓐᓂᐊᕖᓐᓂᒃ ᖃᓄᐃᖕᖏᓯᐊᕐᓂᓕᕆᕕᓐᓂ ᐱᒍᑦᔨᕕᒻᒥᓃᑦᑐᓂᒃ;
 y ᐃᓚᐅᖃᑕᐅᓂᖅ ᓄᓇᓕᓕᒫᓂ ᑲᑎᒪᔨᓄᑦ ᐱᓇᓱᐊᕐᑕᐅᔪᓄᑦ ᑮᓇᐅᔭᓕᕆᒍᑦᔭᐅᒍᑎᓅᓕᖓᔪᓄᑦ.
 y ᐊᐅᓚᑦᓯᓂᖅ ᐃᑲᔪᕐᓯᒪᓂᕐᒧᑦ ᐱᒍᑦᔨᐅᑎᖏᓐᓂᒃ ᓄᓇᓕᓕᒫᑦ ᑲᑎᒪᔨᖏᑦᑕ (ᐃᖏᕐᕋᐅᑎᓕᕆᓂᖅ, 
ᓴᓗᒻᒪᓭᔨᖃᕐᓂᖅ, ᑭᐅᔨᖃᕐᓂᖅ)

ᐃᓚᒋᐊᕈᑎ 8: ᐊᐅᓚᑦᓯᓂᕐᓂᒃ ᐱᒍᑦᔨᓂᕐᓄᑦ ᐊᓪᓚᕕᐅᑉ ᐃᓂᓪᓚᖓᐅᓯᖓ

13. ᑐᓴᐅᒪᖃᑎᒌᒍᑏᑦ ᐱᓇᓱᖃᑎᒌᓐᓂᓗ

13.2 ᓄᓇᓕᓕᒫᓂ ᐳᕐᑐᓂᕐᓴᐅᖃᑎᒌᑦ ᑲᑎᒪᔩᑦ

ᓄᓇᓕᓕᒫᓂ ᐳᕐᑐᓂᕐᓴᐅᖃᑎᒌᓄᑦ ᑲᑎᒪᔨᐅᖃᑕᐅᕗᑦ 
ᐊᖓᔪᕐᖄᖏᑦ ᑲᑎᒪᔨᖏᑦᑕ ᓄᓇᓕᓕᒫᓂ ᑲᑎᒪᔩᑦ, 
ᐃᓅᓕᑦᓯᕕᐅᑉ ᑐᓚᑦᑕᕕᐅᓪᓗ ᐊᒻᒪᓗ ᐃᓅᓕᑦᓯᕕᐅᑉ 
ᑲᒪᔨᒻᒪᕆᖏᑦ ᑖᒃᑯᐊ ᐱᖓᓱᑦ ᐱᓇᓱᕝᕖᑦ 
ᐃᓚᐅᒻᒥᑎᓪᓗᒋᑦ. ᑲᑎᒪᐅᑎᖃᓲᑦ ᐸᕐᓀᕈᑎᖃᕐᓱᑎᓪᓗ 
ᑲᑐᑦᔨᖃᑎᒌᒍᑕᐅᒋᐊᖃᕐᓂᖓᓂᒃ ᐊᐅᓚᑕᐅᓂᖓᑕ 
ᐱᕙᓪᓕᐊᔭᐅᓂᖓᑕᓗ ᓄᓇᕕᒻᒥ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑏᑦ. ᑐᕌᒐᖃᕐᓱᑎᒃ ᐃᒣᑦᑐᓂᒃ:

 y ᑐᓴᐅᒪᑎᑦᓯᖃᑎᒌᓐᓂᐊᓗᑎᒃ ᐱᓇᓱᕝᕕᒥᓂ 
ᐱᓇᓱᐊᕐᑕᐅᔪᓂᒃ;
 y ᓇᓗᓀᕐᓯᓂᐊᕐᓗᑎᒃ ᐅᖃᐅᓯᖃᕐᓂᐊᓗᑎᓪᓗ 
ᓯᕗᓪᓕᐅᔨᒐᑦᓴᓂᒃ;
 y ᑐᑭᓯᓇᕐᑎᓯᓂᐊᕐᓗᑎᒃ ᒪᓂᒋᐊᓕᓐᓂ 
ᑲᑎᒪᔨᖏᓐᓄᑦ ᐋᓐᓂᐊᕖᒃ ᐊᒻᒪᓗ 
ᓄᓇᓕᓕᒫᓂ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᑐᑭᑖᕈᑎᒋᒋᐊᓕᖏᓐᓂᒃ;
 y ᓄᐃᑦᓯᓗᑎᒃ ᐸᕐᓀᕈᑎᑦᓴᓂᒃ 
ᐱᓇᓱᐊᕐᑕᐅᒋᐊᓕᓐᓂᒃ;
 y ᓄᐃᑦᓯᓂᐊᕐᓗᑎᒃ ᐱᓇᓱᖃᑎᒌᒍᓯᕐᒥᒃ 
ᐱᖓᓲᓗᑎᒃ ᐱᓇᓱᕝᕕᐅᓗᑎᒃ.

13.1 ᐊᐅᓚᑦᓯᔩᑦ ᑲᑎᒪᔨᖏᑦ (ᐊᓪᓚᕕᒻᒥ 
ᑐᑭᒧᐊᑦᑎᓯᔩᑦ ᑲᑎᒪᔨᖏᑦ) (IDM)

ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᕗᑦ ᑲᒪᔨᒻᒪᕆ, 
ᐃᑲᔪᕐᑎᖓ ᑲᒪᔨᒻᒪᕆᐅᑉ ᐊᒻᒪᓗ ᐊᓪᓚᕕᓐᓂ 
ᑐᑭᒧᐊᑦᑎᓯᔩᑦ. ᑐᕌᒐᖃᕐᓱᑎᒃ ᐃᒣᑦᑐᓂᒃ:

 y ᐃᑉᐱᒋᔭᖃᕐᓂᒥᒃ ᑐᑭᓯᒪᔭᐅᒋᐊᓖᑦ 
ᑐᓴᐅᒪᑎᑦᓯᒍᑕᐅᑦᓯᐊᒪᖔᑕ ᓄᓇᓕᓕᒫᓂ 
ᑲᑎᒪᔩᑦ ᐱᓇᓱᐊᓕᕐᑕᖏᑦ, ᑲᑎᒪᔨᓄᑦ 
ᑐᑭᑖᕈᑕᐅᓯᒪᔪᑦ, ᑐᑭᓯᒪᑎᑦᓯᒍᑎᖏᓪᓗ ᑯᐯᒃᒥ 
ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ 
ᐊᓯᖏᑦᑕᓗ ᑮᓇᐅᔭᖃᕐᑎᓯᔨᐅᓲᑦ ᐊᒻᒪᓗ 
ᑐᑭᓯᒪᑎᑦᓯᒍᑎᖏᑦ ᐋᓐᓂᐊᕖᒃ ᓄᓇᓕᓂᓪᓗ 
ᐱᒍᑦᔨᕖᑦ;
 y ᐅᖃᐅᓯᖃᕐᓂᐊᓗᑎᒃ ᒪᓂᔨᓂᐊᕐᓗᑎᓪᓗ 
ᓄᓇᓕᓕᒫᓂ ᓯᕗᓪᓕᐅᔨᒐᑦᓴᓂᒃ ᐊᕐᕌᒍᓄᑦ 
ᐊᒥᓱᓄᑦ ᐸᕐᓀᕈᑎᑎᒎᕆᐊᓕᓐᓂᒃ, 
ᐃᓚᐅᒻᒥᑎᓪᓗᒍ ᐊᕐᕌᒍᑕᒫᕐᓯᐅᑎᒃ ᑐᓴᕐᑎᓯᒍᑎ;
 y ᑐᓴᐅᒪᔭᐅᑎᑦᓯᓗᑎᒃ ᐱᓇᓱᒍᓯᕐᓂᒃ ᓄᓇᓕᓕᒫᓂ 
ᑲᑎᒪᔩᑦ ᐊᐅᓚᑦᓯᓂᖏᓐᓅᓕᖓᔪᓂᒃ;
 y ᖃᐅᔨᓴᕐᓂᐊᓗᑎᒃ ᐱᓇᓱᐊᕐᑕᐅᔪᓂᒃ ᐊᓪᓚᕕᓐᓂ 
ᐊᒻᒪᓗ ᑲᑐᑦᔨᖃᑎᒌᒍᑎᑦᓴᓂᒃ ᓄᐃᑦᓯᓗᑎᒃ;
 y ᐃᑉᐱᒋᔭᖃᕐᓗᑎᒃ ᑭᖑᓂᖓᒍᑦ 
ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᑕᐅᖃᑦᑕᒪᖔᑕ 
ᓯᕗᓪᓕᐅᔨᒐᑦᓭᑦ ᐊᑐᐃᓐᓇᕈᕐᑎᕆᖃᑕᐅᓗᑎᓪᓗ 
ᒪᓂᒐᑦᓴᓂᒃ ᑲᑎᒪᔨᓄᑦ;
 y ᓄᐃᑦᓯᓗᑎᒃ, ᕿᒥᕐᕈᓗᑎᒃ ᐅᓐᓂᑑᑎᖃᕐᓗᑎᓪᓗ 
ᐱᓇᓱᑦᑕᐅᔪᑦᓴᓂᒃ, ᒪᓕᒐᕐᓂᒃ ᐊᒻᒪᓗ ᐊᕐᕌᒍᑕᒫᑦ 
ᐱᓇᓱᐊᕐᑕᐅᒋᐊᓕᓐᓂᒃ ᐊᖏᕐᑕᐅᒋᐊᓕᓐᓂᒃ 
ᑲᑎᒪᔨᓄᑦ;
 y ᑐᓴᐅᒪᔭᐅᑎᑦᓯᖃᑦᑕᓗᑎᒃ ᐊᓪᓚᕕᓐᓂ 
ᐱᓇᓱᐊᕐᑕᐅᒋᐊᓕᕕᓃᑦ ᖃᓄᐃᓕᖓᓕᕐᒪᖔᑕ.

13.3 ᓄᓇᓕᓕᒫᓂ ᐃᒫᙰᓚᔨᐅᓂᕐᒧᑦ ᑲᑎᒪᔩᑦ 
ᐅᕕᒐᕐᑐᓂᒃ ᐱᒍᑦᔨᐅᑎᓕᕆᓂᕐᒧᑦ (RACYS)

ᓄᐃᑕᐅᓯᒪᔪᑦ ᒪᓕᑦᓱᒋᑦ ᒪᓕᒉᑦ, ᓄᓇᓕᓕᒫᓂ 
ᐃᒫᙰᓚᔨᐅᓂᕐᒧᑦ ᑲᑎᒪᔩᑦ ᐅᕕᒐᕐᑐᓂᒃ ᐱᒍᑦᔨᐅᑎᓕᕆᓂᕐᒧᑦ 
ᐃᑉᐱᒋᔭᖃᓲᑦ ᐃᓂᓪᓚᓯᒪᓂᖓᓂᒃ,ᐊᑕᐅᑦᓯᑰᕈᑕᐅᓂᖓᓂᒃ, 
ᐱᕙᓪᓕᐊᔭᐅᓂᖓᓂᒃ ᖃᐅᔨᓴᕐᑕᐅᓂᖓᓂᓪᓗ ᓄᓇᓕᓕᒫᓂ 
ᐃᕕᕐᑎᓯᓂᕐᒧᑦ ᐱᒍᑦᔨᐅᑏᑦ ᐊᒻᒪᓗ ᒪᓂᔨᖃᑦᑕᓱᑎᒃ 
ᐅᓐᓂᑐᑎᓂᒃ ᐊᖓᔪᕐᖄᐅᑎᓄᑦ ᐱᒍᑦᔨᐅᑏᑦ 
ᐊᑐᐃᓐᓇᕆᔭᐅᑦᓯᐊᖁᑦᓱᒋᑦ ᐱᒍᑦᔨᐅᑎᐅᑦᓯᐊᖁᑦᓱᒋᓪᓗ. 
ᖁᓕᓪᓗ ᐱᖓᓱᓪᓘᓲᑦ ᓄᓇᓕᓕᒫᓂ ᑲᑎᒪᔩᑦ ᐱᖁᔮᐱᖓ 
17 ᒪᓕᑦᓱᒍ.

ᑲᑎᒪᔨᓄᑦ ᐱᔭᑦᓴᕆᔭᐅᔪᑦ:
 y ᐃᓂᓪᓚᑎᕆᖃᑦᑕᓗᑎᒃ 
ᐊᑐᐃᓐᓇᐅᒋᐊᖃᕐᓂᖏᓐᓂᒃ ᐅᕕᒐᕐᑐᓂᒃ 
ᐱᒍᑦᔨᐅᑏᑦ;
 y ᐊᑕᐅᑦᓯᑰᕐᑎᓯᖃᑦᑕᓗᑎᒃ ᐱᓇᓱᐊᕐᑕᐅᔪᓂᒃ 
ᐅᕕᒐᕐᑐᓂᒃ ᐱᒍᑦᔨᐅᑎᑎᒍᑦ;
 y ᐃᑉᐱᒋᔭᖃᕐᓗᑎᒃ ᐱᕙᓪᓕᐊᓂᖏᓐᓂᒃ 
ᐅᕕᒐᕐᑐᓂᒃ ᐱᒍᑦᔨᐅᑏᑦ ᐱᓇᓱᖃᑎᖃᕐᓗᑎᒃ 
ᐋᓐᓂᐊᕖᓐᓂᒃ ᒪᓕᓪᓗᒋᓪᓗ ᐊᕐᕌᒍᑕᒫᑦ 
ᓄᓇᓕᓕᒫᓂ ᑲᑎᒪᔩᑦ ᐱᓇᓱᐊᕆᐊᓕᖏᑦ;
 y ᐱᓇᓱᖃᑎᖃᕐᓗᑎᒃ ᐋᓐᓂᐊᕖᓐᓂᒃ, 
ᐃᑉᐱᒋᔭᖃᕐᓗᑎᒃ ᖃᐅᔨᓴᕐᑕᐅᒋᐊᖃᕐᓂᖏᓐᓂᒃ 
ᓄᓇᓕᓕᒫᓂ ᐅᕕᒐᕐᑐᓂᒃ ᐱᒍᑦᔨᐅᑏᑦ 
ᐱᒍᑦᔨᐅᑎᐅᑦᓯᐊᒪᖔᑕ ᓈᒻᒪᓈᕐᓯᒪᒻᒪᖔᑕᓗ;
 y ᐅᓐᓂᑑᑎᓕᐅᖃᑦᑕᓗᑎᒃ ᐋᓐᓂᐊᕖᓐᓄᑦ 
ᐊᑕᐅᓯᐅᓕᖓᖁᔨᒧᑦ ᓄᐃᑦᓯᒍᒪᒧᓪᓗ 
ᓄᓇᓕᓕᒫᓂ ᐅᕕᒐᕐᑐᓂᒃ ᐱᒍᑦᔨᐅᑎᓂᒃ; 
 y ᐱᓇᓱᖃᑎᖃᕐᓗᑎᒃ ᐋᓐᓂᐊᕖᓐᓂᒃ 
ᑐᓯᓇᕐᑎᓯᒋᐊᕐᑎᓗᒋᑦ ᓯᕗᓂᑦᓴᐅᖁᔭᒥᓂᒃ 
ᓄᓇᓕᓕᒫᓂ ᐅᕕᒐᕐᑐᓂᒃ ᐱᒍᑦᔨᐅᑎᓅᓕᖓᔪᓂᒃ; 

 y ᑲᑐᑦᔨᖃᑕᐅᓗᑎᒃ ᐋᓐᓂᐊᕖᓐᓂᒃ ᐊᒻᒪᓗ 
ᓄᓇᓕᓕᒫᓂ ᑲᑎᒪᔨᓂᒃ;
 y ᑐᓴᐅᒪᑎᑦᓯᖃᑎᐅᓗᑎᒃ ᐱᓇᓱᖃᑎᒌᑦᑐᓂᒃ;
 y ᐱᓇᓱᖃᑎᖃᕐᓗᑎᒃ ᐋᓐᓂᐊᕖᓐᓂᒃ, 
ᐃᑉᐱᒋᔭᖃᕐᓗᑎᒃ ᑲᔪᓯᑎᑕᐅᑦᓯᐊᒪᖔᑕ 
ᓴᓇᕐᕈᑎᑦᓭᑦ ᐱᓇᓱᑦᑏᓗ 
ᐊᐅᓚᑕᐅᑦᓯᐊᕆᐊᖃᕐᓂᖏᓐᓄᑦ ᓄᓇᓕᓕᒫᓂ 
ᐅᕕᒐᕐᑐᓂᒃ ᐱᒍᑦᔨᐅᑏᑦ (ᐅᕕᒐᕐᑐᓂᒃ 
ᑲᒪᒍᑎᑦᓭᑦ ᐸᕐᓀᑕᐅᓂᖓ); 
 y ᐃᑲᔪᕐᓯᒪᓗᑎᒃ ᐋᓐᓂᐊᕖᓐᓂᒃ ᐊᐅᓚᑦᓯᓕᕐᐸᑕ 
ᐅᓐᓂᓘᑎᐅᔪᓂᒃ ᐱᑦᔪᑎᓕᓐᓂᒃ ᐅᕕᒐᕐᑐᓂᒃ 
ᐱᒍᑦᔨᐅᑎᓂᒃ;
 y ᑲᑎᒪᓂᖃᕆᐊᑕᒫᑦ ᑲᑎᒪᐅᑎᓂᒃ 
ᐊᓪᓚᖃᑦᑕᓗᑎᒃ;
 y ᐊᑐᐃᓐᓇᕈᕐᑎᕆᖃᑦᑕᓗᑎᒃ 
ᐊᖏᕈᑎᖃᖃᑦᑕᓗᑎᓪᓗ ᑮᓇᐅᔭᓕᕆᐅᑎᕕᓂᕐᓂᒃ 
ᑐᓴᕐᑎᓯᒍᑎᓂᒃ ᐊᒻᒪᓗ ᐊᕐᕌᒍᑕᒫᕐᓯᐅᑎᓂᒃ 
ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑎᓂᒃ 
ᑮᓇᐅᔭᕐᑐᓂᖓᓄᑦ ᐊᕐᕌᒎᑉ ᐃᓱᓕᓂᖓᓂ 
ᑕᒫᑦ ᒪᓂᒐᑦᓴᓂᒃ ᓄᓇᓕᓕᒫᓂ ᑲᑎᒪᔨᓄᑦ; 
ᐊᕐᕌᒍᑕᒫᕐᓯᐅᑎᓂᒃ ᐱᓇᓱᐊᕐᑕᐅᔪᕕᓂᕐᓂᒃ 
ᑐᓴᕐᑎᓯᒍᑏᑦ ᐃᓄᒃᑎᑑᕆᐊᓖᑦ 
ᖃᓪᓗᓈᑎᑑᕐᓗᑎᓪᓗ;
 y ᑎᓕᔨᖃᑦᑕᓗᑎᒃ ᑲᑎᒪᔨᐅᖃᑎᒥᓂᒃ 
ᐃᓚᐅᖁᓗᒋᑦ ᐱᓇᓱᐊᕐᑕᐅᔪᓄᑦ;
 y ᓇᓪᓕᑳᖃᑕᐅᖃᑦᑕᓗᑎᒃ ᐱᓇᓱᑦᑎᓴᕐᓂᒃ 
ᒋᐊᖃᕐᓂᕈᑎᒃ;
 y ᐸᕐᓀᖃᑦᑕᓗᑎᒃ ᐊᖏᕈᑎᒋᓗᒋᓪᓗ ᐊᕐᕌᒍᑕᒫᑦ 
ᐱᓇᓱᐊᕐᑕᐅᒋᐊᓕᓐᓄᑦ ᐅᓪᓗᖁᑎᓂᒃ;
 y ᐱᓇᓱᖃᑎᖃᕐᓗᑎᒃ ᐋᓐᓂᐊᕖᓐᓂᒃ 
ᓇᓪᓕᑳᕐᑎᓴᓕᐅᖃᑕᐅᓗᑎᒃ ᐱᓇᓱᑦᑎᑖᓯᒍᑎᒃ 
ᓄᓇᓕᓕᒫᓂ ᑐᑭᒧᐊᑦᑎᓯᔨᑦᓴᒥᒃ 
ᐃᕕᕐᑎᓯᕕᓐᓂᒃ.

13.4 ᓄᓇᓕᓕᒫᓂ ᑲᑎᒪᔩᑦ ᓄᓇᕕᐅᑉ 
ᓯᓚᑖᓃᑦᑐᓂᒃ ᐱᒍᑦᔨᐅᑏᑦ ᐱᓪᓗᒋᑦ (RCORS)

ᓄᓇᓕᓕᒫᓂ ᑲᑎᒪᔩᑦ ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑏᑦ 
ᐱᓪᓗᒋᑦ ᐸᕐᓀᑎᐅᓲᑦ ᐱᕙᓪᓕᐊᔭᐅᓂᖓᓂᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑏᑦ. ᐃᓱᒫᓗᒋᔭᖃᕐᓱᑎᒃ 
ᓄᓇᓕᓕᒫᓂ ᐊᐅᓚᑕᐅᓂᖏᓐᓂᒃ ᐱᒍᑦᔨᐅᑏᑦ, ᑐᕌᒐᖃᕐᓱᑎᒃ 
ᐃᑉᐱᒋᔭᖃᕐᓂᒥᒃ ᐱᓇᓱᖃᑎᒌᑦᓯᐊᒪᖔᑕ ᐋᓐᓂᐊᕖᒃ 
ᐊᒻᒪᓗ ᓄᐃᑦᓯᓂᕐᒥᒃ ᓄᓇᓕᓕᒫᓂ ᑐᑭᒧᐊᒍᑎᑦᓴᓂᒃ 
ᑲᔪᓯᑎᑕᐅᒋᐊᖃᕐᓂᖏᓐᓄᑦ ᐱᕙᓪᓕᐊᔭᐅᒋᐊᖃᕐᓂᖏᓐᓄᓗ 
ᐱᒍᑦᔨᐅᑏᑦ ᐃᓚᖏᑦᑕ ᓄᓇᓕᓕᒫᓂ ᐱᓇᓱᐊᕐᑕᐅᒋᐊᓖᑦ. 
ᓯᑕᒪᐅᔪᖕᖏᒐᕐᑐᑦ ᑲᑎᒪᔨᖏᑦ.

ᑲᑎᒪᔨᓄᑦ ᐱᔭᑦᓴᕆᔭᐅᔪᑦ:
 y ᑐᑭᓯᓇᕐᑎᓯᓗᑎᒃ ᑐᕌᒐᕐᓂᒃ, ᒪᓕᒐᕐᓂᒃ 
ᖃᓄᐃᓘᕈᓯᕐᓂᓗ ᓄᓇᕕᐅᑉ ᓯᓚᑖᓃᑦᑐᓂᒃ 
ᐱᒍᑦᔨᐅᑎᓅᓕᖓᔪᓂᒃ;
 y ᐅᓐᓂᑑᑎᓕᐅᖃᑦᑕᓗᑎᒃ ᐅᓪᓕᕕᐅᑉ 
ᐃᓂᓪᓚᖓᐅᓯᖓᓅᓕᖓᔪᓂᒃ;
 y ᐃᓱᐊᕐᓂᓴᐅᑎᑦᓯᒋᐊᕐᓗᑎᒃ ᐱᒍᑦᔭᐅᒍᑎᖏᓐᓂᒃ 
ᐊᑐᕐᑏᑦ ᐊᓯᖏᑦᑕᓗ ᐃᓗᓯᓕᕆᓂᑎᒍᑦ 
ᐃᓄᓕᕆᓂᑎᒍᓪᓗ ᐱᒍᑦᔭᐅᒍᑎᖏᓐᓂᒃ ᐊᒻᒪᓗ 
ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑎᓅᓕᖓᔪᓂᒃ; 
 y ᐱᑎᑕᐅᖃᑦᑕᓗᑎᒃ ᐱᓇᓱᐊᕐᑕᐅᔪᕕᓂᕐᓂᒃ 
ᑐᓴᕐᑎᓯᒍᑎᓂᒃ ᓄᓇᕕᐅᑉ ᓯᓚᑖᓃᑦᑐᓂᒃ 
ᐱᒍᑦᔨᐅᑎᓅᓕᖓᔪᓂᒃ ᐅᓐᓂᑑᑎᖃᖃᑦᑕᓗᑎᓪᓗ;
 y ᕿᒥᕐᕈᖃᑦᑕᓗᑎᒃ ᑮᓇᐅᔭᓕᕆᒍᑎᕕᓂᕐᓂᒃ 
ᑐᓴᕐᑎᓯᒍᑎᓂᒃ;
 y ᐅᓐᓂᑑᑎᓕᐅᖃᑦᑕᓗᑎᒃ ᑮᓇᐅᔭᓄᑦ ᑐᕌᒉᑦ 
ᐊᑐᐃᓐᓇᐅᓂᖏᑦ ᒪᓕᓪᓗᒋᑦ ᐊᕐᕌᒎᑉ 
ᐱᒋᐊᕐᓂᖓᓂ ᖃᓄᕐᑑᕆᐊᖃᑦᑕᓗᑎᓪᓗ 
ᐊᑭᓕᑦᓴᒨᑦᓴᓂᕈᑎᒃ ᑮᓇᐅᔭᕐᑐᓂᖓᓂᑦ ᐊᕐᕌᒍᕐᒥ;
 y ᐅᓐᓂᑑᑎᓕᐅᖃᑦᑕᓗᑎᒃ ᐋᓐᓂᐊᕖᓐᓄᑦ 
ᐊᑐᓕᕐᑎᑕᐅᒋᐊᖃᕐᓂᖏᑦ ᐊᑐᕐᑎᓄᑦ 
ᐃᖏᕐᕋᐅᑎᖃᕐᓂᒧᑦ ᒪᓕᒐᖅ ᐱᓪᓗᒍ 
ᐋᓐᓂᐊᕕᓕᐊᓲᓅᓕᖓᔫᖅ;
 y ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᑐᐃᓐᓇᖃᕐᑎᓗᒋᑦ ᑐᑭᓯᒪᐅᑎᑦᓴᓂᒃ 
ᑐᑭᑖᑦᓯᐊᕈᓐᓇᓂᐊᕐᒪᑕ ᐊᐅᓚᑕᐅᒍᓯᖏᓐᓂᒃ 
ᓄᓇᕕᐅᑉ ᓯᓚᑖᓃᑦᑐᓂᒃ ᐱᒍᑦᔨᐅᑏᑦ.
 y ᐃᑲᔪᕐᓯᒪᓗᑎᒃ ᐋᓐᓂᐊᕖᓐᓂᒃ 
ᐱᕕᑦᓴᖃᕐᑎᓯᒍᑕᐅᓂᖏᑦ ᐱᒍᑦᔨᐅᑏᑦ ᐱᓪᓗᒋᑦ.

13.5 ᐊᑦᑕᓇᕐᓯᑐᐃᓐᓇᕆᐊᓖᑦ-
ᐊᐅᓚᑕᐅᒋᐊᖃᕐᓂᖏᓐᓄᑦ ᑲᑎᒪᔩᑦ

ᐊᖓᔪᕐᖄᖃᕐᓗᑎᒃ ᑲᒪᔨᒻᒪᕆᒻᒥᒃ, ᐊᑦᑕᓇᕐᓯᑐᐃᓐᓇᕆᐊᓖᑦ-
ᐊᐅᓚᑕᐅᒋᐊᖃᕐᓂᖏᓐᓄᑦ ᑲᑎᒪᔩᑦ ᓄᐃᑦᓯᓲᒍᕗᑦ 
ᖃᓄᕐᑑᕈᑎᑦᓴᓂᒃ ᐊᑦᑕᓇᕐᓯᔪᖃᕋᔭᕐᐸᑦ ᐊᑦᔨᒌᖕᖏᑐᓂ 
ᐱᓇᓱᕝᕕᓂ ᐱᓇᓱᐊᕐᑕᐅᔪᓂᒃ ᑲᑎᒪᔨᓄᓪᓗ 
ᑐᓴᕐᑎᓯᒍᑎᓕᐅᑦᓴᐅᑎᒋᕙᓪᓗᑎᒃ. ᑕᓪᓕᒪᐅᔪᑦ 
ᑲᑎᒪᔩᑦ, ᐃᓚᐅᒻᒥᑎᓪᓗᒋᑦ ᑲᒪᔨᒻᒪᕆ ᐊᒻᒪᓗ 
ᑐᑭᒧᐊᑦᑎᓯᔨ ᑎᒃᑯᐊᑕᐅᓯᒪᔪᖅ ᑲᒪᔨᒻᒪᕆᒻᒧᑦ. 
ᐊᓯᖏᓪᓗ ᓇᓪᓕᑳᕐᑕᐅᓯᒪᔪᑦ ᓄᓇᓕᓕᒫᑦ ᑲᑎᒪᔨᖏᓐᓄᑦ 
ᐱᓇᓱᑦᑏᑦ ᐅᕝᕙᓘᓐᓃᑦ ᐱᓇᓱᑦᑎᖏᑦ ᓄᓇᓕᓕᒫᓂ 
ᑲᑎᒪᔩᑦ ᐅᕝᕙᓘᓐᓃᑦ ᐋᓐᓂᐊᕖᓐᓂ ᓇᓪᓕᐊᓂ. 
ᐱᕕᓕᒫᖓᒍᑦ, ᑲᑎᒪᔨᐅᖃᑕᐅᔪᑦ ᐱᓇᓱᐊᓕᓂᐅᒋᐊᖃᓲᑦ 
ᐱᒍᓐᓇᓂᖃᕐᓗᑎᓪᓗ ᐊᑦᑕᓇᕐᓯᑐᐃᓐᓇᕆᐊᓕᓐᓂᒃ 
ᐊᐅᓚᑦᓯᒍᓯᕐᓂᒃ ᑕᒪᑐᒧᖓᐅᓕᖓᔪᓂᓪᓘᓃᑦ.

ᑲᑎᒪᔨᓄᑦ ᐱᔭᑦᓴᕆᔭᐅᔪᑦ:
 y ᐃᑉᐱᒋᔭᖃᕐᓗᑎᒃ ᐋᓐᓂᐊᕖᓐᓂ ᐃᑉᐱᒍᓱᒍᑎᑦᓭᑦ 
ᐃᓕᔭᐅᓯᒪᑦᓯᐊᒪᖔᑕ, ᐃᓚᐅᒻᒥᑎᓪᓗᒍ 
ᓄᓇᓕᒻᒥ ᐊᓪᓚᕕᑦᓭᑦ ᓱᓂᕕᓂᐅᔪᓂᒃ 
ᐊᕐᖁᓇᕐᓂᐅᔪᕕᓂᕐᓂᓗ;
 y ᐃᑉᐱᒋᔭᖃᕐᓗᑎᒃ ᓄᓇᓕᓐᓂ ᐱᓇᓱᑦᑏᑦ 
ᐱᒍᑦᔨᕖᓪᓗ ᑮᓇᐅᔭᖃᕐᑎᑕᐅᓲᑦ ᓄᓇᓕᓕᒫᓂ 
ᑲᑎᒪᔨᓄᑦ ᐊᑦᑕᓀᑦᑐᓯᐊᓂᒃ ᐱᒍᑦᔨᖃᑦᑕᒪᖔᑕ;
 y ᐃᑉᐱᒋᔭᖃᕐᓗᑎᒃ ᑭᖑᓂᖓᒍᑦ 
ᖃᓄᐃᓕᖓᓕᕐᒪᖔᑕ 
ᖃᐅᔨᒋᐊᕐᑕᐅᒋᐊᖃᕐᓂᖏᓐᓂᒃ ᐊᕐᕌᒍᑕᒫᕐᓯᐅᑏᑦ 
ᑐᓴᕐᑎᓯᒍᑏᑦ ᐊᑦᑕᓇᕐᓯᒍᑕᐅᓂᐅᔭᕐᑐᑦ-
ᐊᐅᓚᑕᐅᒍᓯᖏᓐᓅᓕᖓᔪᑦ ᓄᓇᓕᓕᒫᓂ 
ᑲᑎᒪᔨᓅᕐᑕᐅᓲᑦ ᐋᓐᓂᐊᕖᓐᓂᑦ;
 y ᐊᑕᐅᑦᓯᑰᕐᑎᓯᓗᑎᒃ ᐃᑲᔪᕐᓯᒪᓗᑎᓪᓗ 
ᐊᑦᑕᓇᕐᓯᒍᑕᐅᓂᐅᔭᕐᑐᑦ-ᐊᐅᓚᑕᐅᒍᓯᖏᓐᓂᒃ 
ᓄᓇᓕᓕᒫᑦ ᑲᑎᒪᔨᖏᑎᒍᑦ;
 y ᐃᑉᐱᒋᔭᖃᕐᓗᑎᒃ ᐊᑐᐃᓐᓇᕈᕐᑕᐅᒪᖔᑕ 
ᓄᓇᓕᓕᒫᓂ ᑲᑎᒪᔩᑦ ᐊᕐᕌᒍᑕᒫᑦ 
ᐊᐅᓚᑦᓯᔨᖏᑦᑕ ᑐᓴᕐᑎᓯᒍᑎᖏᑦᑕ ᐃᓚᖏᑦ 
ᐱᑦᔪᑎᓖᑦ ᐊᑦᑕᓇᕐᓯᒍᑕᐅᓂᐅᔭᕐᑐᑦ-
ᐊᐅᓚᑕᐅᒍᓯᖏᑦᑕ ᐱᓇᓱᐊᕐᑕᐅᓂᖏᓐᓂᒃ.

